
ᓇᓗᓇᐃᔭᖅᓯᒪᓂᖏᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐃᓛᒃᑰᖓᔪᖅ ᐱᓕᕆᔨ ᒪᓕᒐᓕᐅᕐᕕᒻᒧᑦ. ᑭᒡᒐᖅᑐᐃᔨᐅᔪᖅ ᑎᒃᑯᐊᖅᑕᐅᓲᖅ ᑲᒥᓯᓇᒧᑦ 
ᓄᓇᕗᒥ ᑕᓪᓕᒪᓄᑦ ᐊᕐᕌᒍᓄᑦ ᑎᒃᑯᐊᖅᑕᐅᖁᔨᓪᓗᑎᑦ ᒪᓕᒐᓕᐅᖅᑎᒃᑯᑦ. ᐃᖅᑲᓇᐃᔮᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 
ᐋᖅᑭᒃᑕᐅᓯᒪᔪᖅ ᒪᓕᑦᑐᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᒪᓕᒐᓕᐅᕐᕕᒻᒥ ᐊᖏᖅᑕᐅᓚᐅᖅᓯᒪᔪᖅ ᓯᑏᕝᕙ 17, 2013-ᖑᑎᓪᓗᒍ ᐊᒻᒪᓗ 
ᔫᓂ 2, 2014-ᖑᓕᖅᑎᓪᓗᒍ, ᒪᓕᒐᓕᐅᕐᕕᒃᑯᑦ ᐊᖏᖅᓯᓚᐅᖅᑐᑦ ᐱᖁᔨᕗᖔᕈᑎᑎᒍᑦ ᑕᓪᓕᒪᓄᑦ ᐊᕐᕌᒍᓄᑦ 
ᑎᒃᑯᐊᖅᑕᐅᖁᔭᐅᓪᓗᓂ ᓯᐅᕆ ᒪᒃᓂᐅᓪ−ᒧᓚᒃ ᓄᓇᕘᒥ ᓯᕗᓪᓕᖅᐹᖑᓂᐊᖅᑐᓂ ᑭᒡᒐᖅᑐᐃᔨᐅᓗᓂ. ᒥᔅ ᒪᒃᓂᐅᓪ−ᒧᓚᒃ 
ᐱᓕᕆᐊᖃᕆᐊᙵᓕᓚᐅᖅᓯᒪᔪᖅ ᔫᓂ 16, 2014-ᖑᑎᓪᓗᒍ. ᐊᓪᓚᕝᕕᒃ ᒪᑐᐃᖅᑕᐅᓕᓚᐅᖅᓯᒪᓪᓗᓂ ᓯᑏᕝᕙ 30, 
2015-ᖑᓕᖅᑎᓪᓗᒍ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᐅᖃᖅᓯᒪᕗᖅ ᑭᒡᒐᖅᑐᐃᔨᐅᔪᑉ ᐱᓇᓱᐊᒐᖃᕐᓂᐊᕐᒪᑦ ᑭᒡᒐᖅᑐᐃᓗᓂ 
ᐱᔪᓐᓇᐅᑎᖏᓐᓂᒃ ᐱᓕᕆᐊᕆᔪᒪᔭᖏᓐᓂᓪᓗ ᓱᕈᓰᑦ ᐊᒻᒪᓗ ᒪᒃᑯᑦᑐᑦ ᐊᒻᒪᓗ ᐃᑲᔪᖅᑕᐅᓪᓗᓂ ᒪᓕᒐᓕᐅᕐᕕᒃᑯᑦ ᓄᓇᕗᑦ 
ᒐᕙᒪᖏᓪᓗ ᖃᐅᔨᒪᓇᑦᑎᐊᖅᑎᑦᑎᓗᓂ ᑭᙴᒪᒋᔭᖏᑦ ᑕᒪᒃᑯᐊ ᑲᒪᒋᔭᐅᒐᓗᐊᕐᒪᖔᑕ. ᐊᓪᓚᕝᕕᐅᔪᖅ ᐱᔨᑦᑎᕋᓗᐊᙳᐊᖅᑐᖅ 
ᓱᕈᓯᕐᓂᑦ ᒪᒃᑯᑦᑐᓂᓪᓗ ᐅᑭᐅᓖᑦ 18−ᓂᑦ ᑐᖔᓂᓗ. ᑭᓯᐊᓂᓕ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ 
ᓇᓗᓇᐃᖅᓯᓯᒪᕗᖅ ᖃᓄᐃᑦᑐᖃᖅᑎᓪᓗᒍ ᐃᓛᓐᓂᒃᑯᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᖃᕈᓐᓇᖅᑐᑦ ᐃᓐᓇᕐᓂᒃ ᒪᒃᑯᓐᓂᖅᓴᓂᑦ 
ᐅᑭᐅᓖᑦ 25 ᑎᓪᓗᒍ.

ᑭᒡᒐᖅᑐᐃᔨᐅᔪᖅ ᐅᐸᓗᖓᐃᔭᐃᖃᑦᑕᕆᐊᖃᕐᒪᑦ ᐊᕐᕌᒍᑕᒫᑦ ᐅᓂᒃᑳᓂᑦ ᐊᓪᓚᕝᕕᑉ ᐱᓕᕆᐊᖏᓐᓂᒃ ᐊᒻᒪᓗ ᐱᓇᓱᐊᒐᖏᑦ 
ᐱᔭᕇᓕᕋᓗᐊᕐᒪᖔᒋᑦ ᐊᕐᕌᒎᓚᐅᖅᑐᓂᑦ ᖃᓄᐃᓕᐅᕈᑕᐅᓚᐅᖅᑐᓂᑦ. ᐊᕐᕌᒍᑕᒫᑦ ᐅᓂᒃᑳᖅ ᓴᖅᑭᖅᑎᑕᐅᓲᖅ ᒪᓕᒐᓕᐅᕐᕕᒻᒥ. 
ᑭᒡᒐᖅᑐᐃᔨᔪᖅ ᓴᖅᑭᕆᐊᖃᕐᒥᔪᖅ ᓵᖓᓃᓪᓗᓂ ᑲᑎᒪᔨᕋᓛᑦ ᒪᓕᒐᓕᐅᖅᑎᓂᑦ ᐊᕐᕌᒍᑕᒫᑦ ᐅᓂᒃᑳᖏᓐᓂᒃ ᐅᖃᐅᓯᖃᕆᐊᖅᑐᕐᓗᓂ.

ᓇᓗᓇᐃᖅᓯᒪᔪᒥ ᐅᐃᒍᐊᕈᓯᖅ ᐃ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑦ ᑎᑎᕋᕐᕕᖓ ᑮᓇᐅᔭᖅᑐᕈᑎᓴᖃᖅᑐᖅ $2.130 ᒥᓕᐊᓐ 
2019-20. ᑎᑎᕋᕐᕕᖕᒥ ᐃᖅᑲᓇᐃᔭᖅᑎᖏᑦ ᐃᓚᐅᑎᑦᑎᔪᑦ ᑭᒡᒐᖅᑐᐃᔨᓂᑦ ᐊᑖᓃᑦᑐᓂᒃᓗ 8-ᖑᔪᓂᒃ ᐃᖅᑲᓇᐃᔮᒃᓴᓂᑦ: 
ᑐᑭᒧᐊᖅᑎᑦᑎᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐱᔨᑦᑎᕋᖅᑎᓄᑦ, ᐊᐅᓚᑦᑎᔨ ᑐᓴᐅᒪᖃᑎᒌᒃᑐᓕᕆᓂᕐᒧᑦ 
ᑭᒃᑯᑐᐃᓐᓇᕐᓄᓪᓗ ᐅᔾᔨᕈᓱᓕᖅᑎᑦᑎᓂᖅ, ᒪᕐᕉᒃ ᖁᑦᑎᖕᓂᖅᓴᒥ ᐊᑐᖃᑦᑕᖅᑐᓄᑦ ᖃᐅᔨᓴᖅᑎᒻᒪᕆᑦ/ᖃᐅᔨᓴᖅᑎᑦ, ᑲᒪᔨᒻᒪᕆᒃ, ᐊᒻᒪ 
ᐱᖓᓱᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒻᒪᕆᑦ. ᑭᑭᑕᐅᓪᓗᑎᒃ ᑭᒡᒐᖅᑐᐃᔨ, ᐃᖅᑲᓇᐃᔭᖅᑎᑦ ᐃᓚᒋᔭᐅᔪᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓄᑦ ᓇᓗᓇᐃᖅᓯᒪᔪᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖓ. ᑎᑎᕋᖅᓯᒪᔪᖅ 1 ᓴᖅᑭᑎᑦᑎᔪᖅ ᑎᑎᕋᕐᕕᐅᑉ 
ᑲᑐᔾᔨᖃᑎᒌᑦ ᓇᓗᓇᐃᒃᑯᑕᖓᓂᒃ. 

ᐊᓪᓚᕝᕕᒃ ᐃᖃᓗᖕᓃᑦᑐᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖃᑎᖃᕆᐊᙵᓲᑦ ᓱᕈᓯᕐᓂᑦ, ᒪᒃᑯᒃᑐᓂᑦ, ᐃᓚᒌᓂᑦ ᐊᒻᒪᓗ 
ᐱᔨᑦᑎᕋᖅᑎᓂ ᓄᓇᕗᓕᒫᕐᒥ ᐅᖃᖃᑎᖃᕆᐊᙵᖃᑦᑕᖅᑐᑎᑦ, ᐊᒻᒪᓗᑦᑕᐅᖅ ᓄᓇᓕᓐᓄᑦ ᓂᐅᕐᕈᖃᑦᑕᓲᖑᓪᓗᑎᑦ.

ᑐᑭᒧᐊᖅᑎᑦᑎᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ
ᑭᒡᒐᖅᑐᖅᑎᐅᔪᓄᑦ ᐱᔨᑦᑎᕋᖅᑎᓄᑦ

ᖃᕋᓴᐅᔭᑎᒎᖓᔪᓂᒃ
ᖃᐅᔨᓴᖅᑎᒻᒪᕆᒃ 

ᖃᕋᓴᐅᔭᑎᒎᖓᔪᓂᒃ
ᖃᐅᔨᓴᖅᑎᒻᒪᕆᒃ ᑲᒪᔨᒻᒪᕆᒃ

ᓄᑕᖅᑲᓄᑦ
ᒪᒃᑯᒃᑐᓄᓪᓗ

ᑭᒡᒐᖅᑐᑎᐅᔪᒻᒪᕆᒃ

ᓄᑕᖅᑲᓄᑦ
ᒪᒃᑯᒃᑐᓄᓪᓗ

ᑭᒡᒐᖅᑐᑎᐅᔪᒻᒪᕆᒃ

ᓄᑕᖅᑲᓄᑦ
ᒪᒃᑯᒃᑐᓄᓪᓗ

ᑭᒡᒐᖅᑐᑎᐅᔪᒻᒪᕆᒃ

ᐊᐅᓚᑦᑎᔨ ᑐᓴᐅᒪᖃᑎᒌᒃᑐᓕᕆᓂᕐᒧᑦ
ᑭᒃᑯᑐᐃᓐᓇᕐᓄᓪᓗ ᐅᔾᔨᕈᓱᓕᖅᑎᑦᑎᓂᖅ

ᐊᔾᔨᙳᐊᖅ 1: ᐱᓕᕆᕝᕕᒻᒥ ᐃᖅᑲᓇᐃᔭᖅᑏᑦ ᑭᒃᑯᓐᓂᒃ ᐊᖓᔪᖅᑳᖃᕐᒪᖔᑕ ᑎᑎᖅᑐᒐᐅᔭᖅᓯᒪᓂᖏᑦ



ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ | 5

ᐱᓇᓱᐊᒐᕗᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᑭᒡᒐᖅᑐᐃᓲᖅ ᐱᔪᓐᓇᐅᑎᖏᓐᓂᑦ ᐊᒻᒪᓗ ᐱᔭᕆᐊᓕᖏᓐᓂᑦ ᓱᕈᓰᑦ ᒪᒃᑯᒃᑐᓪᓗ 
ᓄᓇᕗᒻᒥ ᐊᒻᒪᓗ ᐃᑲᔪᓲᑦ ᒪᓕᒐᓕᐅᕐᕕᒻᒥ ᐊᒻᒪᓗ ᓄᓇᕗᑦ ᒐᕙᒪᖏᓐᓂᑦ ᖃᐅᔨᒪᓇᑦᑎᐊᑎᖅᑎᑎᓪᓗᑎᑦ ᑭᙴᒪᒋᔭᖏᑦ ᓱᕈᓰᑦ 
ᒪᒃᑯᑐᓪᓗ ᐊᑐᐃᓐᓇᐅᒪᑎᑕᐅᒐᓗᐊᕐᒪᖔᑕ. ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᑐᑭᒧᐊᑦᑎᑕᐅᓲᖅ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓄᑦ, ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑦ ᑲᑎᒪᔨᐅᔪᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ, 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓄᑦ ᐅᑉᐱᕆᔭᖏᓐᓄᑦ, ᑲᓇᑕᒥ ᐊᔭᐅᕆᓂᕐᒧᑦ ᒪᓕᑦᑕᐅᓲᑦ ᐊᒻᒪᓗ ᓱᕈᓯᑉ ᓂᐱᖓᓄᑦ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᓇᓗᓇᐃᖅᓯᓯᒪᔪᖅ ᐊᓪᓚᕝᕕᑉ ᐱᖁᔭᖅᑎᒍᑦ ᑲᒪᒋᒋᐊᓕᖏᓐᓂᑦ, 
ᐅᑯᐊᖑᓲᖑᓪᓗᑎᑦ:

 •  ᖃᐅᔨᒪᑦᑎᐊᕐᓗᑎᑦ ᐱᔪᓐᓇᐅᑎᖏᑦ ᐱᓕᕆᐊᕆᖁᔭᖏᓪᓗ ᓱᕈᓰᑦ ᒪᒃᑯᑐᓪᓗ, ᐊᑐᓂᑦ ᐃᓄᐃᑦ ᐊᒻᒪᓗ ᑕᒪᐃᓐᓂᑦ,   
  ᓴᐳᔾᔭᐅᓯᒪᒐᓗᐊᕐᒪᖔᑕ ᐊᒻᒪᓗ ᓯᕗᒧᐊᑦᑎᑕᐅᓗᑎᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪᓗ ᑎᒃᑯᐊᖅᑕᐅᓯᒪᔪᑦ ᑎᒥᐅᔪᑦ1  
  ᓈᓚᖃᑦᑕᕋᓗᐊᕐᒪᖔᑕ ᐃᓱᒪᒃᓴᖅᓯᐅᖃᑦᑕᕐᓗᑎᓪᓗ ᐃᓱᒪᒋᔭᒥᓂᑦ ᐊᑦᑐᐃᓂᖃᕐᓂᐊᕈᑎᑦ ᐃᓅᓯᖏᓐᓂᑦ;

 •  ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᒪᒃᑯᑐᓪᓗ ᐱᔨᑦᑎᖅᑕᐅᒋᐊᙵᕈᓐᓇᕐᓂᐊᕋᓗᐊᕐᒪᖔᑕ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪᓗ  
  ᑎᒃᑯᐊᖅᑕᐅᓯᒪᔪᑦ ᑎᒥᐅᔪᓄᑦ ᐊᒻᒪᓗ ᐃᓱᒫᓘᑎᖏᑦ ᑕᐃᒃᑯᓄᖓ ᐱᔨᑦᑎᕋᕈᑎᖏᓐᓄᑦ ᑲᒪᒋᔭᐅᑦᑎᐊᕐᓂᐊᕋᓗᐊᕐᒪᖔᑕ  
  ᖃᐅᔨᒪᑦᑎᐊᕆᐊᖃᓲᑦ;

 •  ᐃᑲᔪᕐᓗᒋᑦ ᓱᕈᓰᑦ ᒪᒃᑯᑐᓪᓗ, ᐊᒻᒪᓗ ᐃᓚᖏᑦ ᐅᖃᖃᑎᖃᖅᑎᓪᓗᒋᑦ ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᓐᓂ   
  ᑐᑭᓯᐅᒪᖃᑎᒌᑦᑎᐊᓂᖅᓴᐅᖁᓪᓗᒋᑦ;

 •  ᑐᓴᕆᐊᖅᑎᑦᑎᓲᑦ ᐃᓄᓐᓂᑦ ᑭᒃᑯᑐᐃᓐᓇᕐᓂᑦ ᐱᔪᓐᓇᐅᑎᖏᑦ ᐱᓕᕆᐊᕆᔭᐅᓇᓱᐊᖅᑐᓂᓪᓗ ᓱᕈᓯᕐᓄᑦ ᒪᒃᑯᑦᑐᓄᓪᓗ  
  ᐊᒻᒪᓗ ᖃᓄᐃᓕᐅᕆᐊᖃᓲᖏᑦ ᑭᒡᒐᖅᑐᐃᔨᑉ.;

 •  ᐅᖃᐅᔾᔨᒋᐊᖃᑦᑕᕐᓗᓂ ᐊᒻᒪᓗ ᐊᑐᓕᖁᔨᕙᓪᓗᓂ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪᓗ ᑎᒃᑯᐊᖅᑕᐅᓯᒪᔪᓄᑦ ᑎᒥᐅᔪᓄᑦ  
  ᐊᐅᓚᓂᖃᑦᑎᐊᕐᓂᖏᓐᓂᒃ, ᑭᐅᔪᓐᓇᕐᓂᖏᓐᓂᒃ ᐊᒻᒪᓗ ᑐᕌᖓᓂᖃᑦᑎᐊᕐᓂᖏᓐᓂᒃ ᐱᖁᔭᑉ ᐊᑐᐊᒐᐅᔪᓪᓗ  
  ᑐᕌᖓᓂᖃᖅᑎᓪᓗᒋᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ.

ᐱᓇᓱᐊᖅᑕᕗᑦ
ᐃᓛᒃᑰᖓᕗᖅ ᐊᓪᓚᕝᕕᕗᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ ᑭᒡᒐᖅᑐᐃᓪᓗᑕ ᐊᔭᐅᕆᔨᐅᓪᓗᑕ ᖃᐅᔨᒪᑦᑎᐊᑎᑦᑎᓲᖑᓪᓗᑕ ᓄᓇᕗᑦ 
ᒐᕙᒪᖏᑦ ᐃᑲᔪᖅᑐᐃᒐᓗᐊᕐᒪᖔᑕ ᐊᒻᒪᓗ ᓴᐳᔾᔨᓗᑎᑦ ᐱᔪᓐᓇᐅᑎᖏᓐᓂᒃ ᐊᑐᖅᑕᐅᖁᔭᖏᓐᓂᓪᓗ ᒪᒃᑯᑦᑐᑦ ᓄᓇᕗᒥᐅᑕᐅᔪᑦ.

ᑕᐅᑐᑦᑕᕗᑦ
ᑕᒪᐃᓐᓂᑦ ᓱᕈᓰᑦ ᒪᒃᑯᑐᓪᓗ ᓄᓇᕗᒥ ᖃᐅᔨᒪᓗᑎᑦ ᐱᓕᕆᔪᓐᓇᕐᓂᖏᓐᓂᒃ, ᐱᒻᒪᕆᒋᔭᖃᕐᓗᑎᑦ ᑭᓇᐅᓂᕐᒥᓂᒃ ᐊᒻᒪᓗ 
ᐃᑲᔪᖅᑐᖅᑕᐅᓇᓱᒋᓗᑎᑦ ᐱᓕᕆᐊᖃᕆᐊᙵᕈᒪᓂᖃᓕᕐᓗᑎᓪᓗ ᑕᐅᑦᑐᖏᑦ ᐃᓱᒪᒋᔭᖏᓐᓂᓪᓗ ᐅᖃᐅᓯᖃᕐᓗᑎᑦ ᑭᓱᑐᐃᓐᓇᕐᓄᑦ 
ᐱᔾᔪᑎᓄᑦ ᐊᑦᑐᐃᓂᖃᖅᑎᓪᓗᒋᑦ ᐃᓅᓯᖏᓐᓄᑦ.

 
 
1 ᐱᔪᓐᓇᐅᑎᖃᖅᑎᑕᐅᔪᖅ ᑐᑭᖓ ᐅᖃᐅᑕᐅᓯᒪᓪᓗᓂ ᑎᒥᐅᓂᕋᖅᑕᐅᓗᓂ, ᑲᑎᒪᔩᑦ, ᑲᒥᓴᓐ, ᑯᐊᐳᕇᓴᓐ, ᐊᓪᓚᕝᕕᒃ ᐅᕝᕙᓘᓐᓃᑦ ᐊᓯᐊ ᑎᒥᖓ 
ᐊᑦᑎᖅᑕᐅᓯᒪᔪᖅ ᐅᕝᕙᓘᓐᓃᑦ ᐅᖃᐅᑕᐅᓪᓗᓂ ᑕᐃᑲᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂ. ᐱᔭᕆᐊᑭᑦᑐᑯᓘᖁᓪᓗᒍ, ᐅᖃᐅᓯᕆᔭᐅᔪᑐᐊᑦ 
ᒐᕙᒪᒃᑯᑦ ᐱᓕᕆᕝᕕᐅᓂᕋᖅᑕᐅᓪᓗᑎᑦ ᓴᖅᑭᔮᖅᑐᑦ ᐱᓕᕆᕝᕕᑦᑕ ᐸᕐᓇᐅᑎᖏᓐᓂᑦ ᑕᒪᒃᑮᑦ ᑐᑭᖏᑦ ᑕᒪᒃᑯᐊ ᐱᖃᓯᐅᔾᔭᐅᓯᒪᓪᓗᑎᑦ ᑕᐃᒎᓰᑦ.

ᑐᙵᕕᕗᑦ
ᐊᓪᓚᕕᑦᑕ ᐱᓕᕆᐊᕆᓲᖏᑦ ᑐᙵᕕᖃᖅᑐᑦ ᐅᑯᓂᖓ ᑐᙵᕕᒋᓗᐊᖅᑕᑎᓐᓂᑦ ᓇᓗᓇᐃᔭᖅᓯᒪᓪᓗᑎᑦ ᑕᐃᑲᓂ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂ:

 •  ᐃᓱᒪᓕᐅᕈᑕᐅᔪᑦ ᖃᓄᐃᓕᐅᕈᑕᐅᔪᓪᓗ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑐᕌᖓᔪᑦ ᒪᓕᒋᐊᖃᖅᑐᑦ ᐱᐅᓛᒃᑰᕐᓗᑎᑦ ᓱᕈᓯᕐᓄᑦ  
  ᒪᒃᑯᑦᑐᓄᓪᓗ.

 •  ᐃᓕᖅᑯᓯᖏᑦ ᐱᖅᑯᓯᖏᓪᓗ ᐱᒻᒪᕆᐊᓗᒻᒥᒃ ᑐᙵᕕᒋᔭᐅᕗᑦ ᓴᙵᑦᑎᑕᐅᖁᓪᓗᒋᑦ ᐊᓂᒎᑎᖃᖅᓴᕋᐃᖁᓪᓗᒋᑦ ᓱᕈᓰᑦ,  
  ᒪᒃᑯᑦᑐᑦ ᐊᒻᒪᓗ ᐃᓚᒌᑦ.

 •  ᐃᓄᐃᑦ ᐃᓕᖅᑯᓯᖓ ᐃᑉᐱᒋᔭᐅᑦᑎᐊᕆᐊᖃᕐᒪᑦ ᐃᑲᔪᖅᑐᖅᑕᐅᓗᓂᓗ ᐃᓱᒪᓕᐅᖅᑐᖃᖅᑎᓪᓗᒍ  
  ᖃᓄᐃᓕᐅᖅᑐᖃᖅᑎᓪᓗᒍᓗ ᐃᓄᐃᑦ ᓱᕈᓯᖏᑦ ᒪᒃᑯᑦᑐᖏᓪᓗ ᑲᒪᒋᔭᐅᑎᓪᓗᒋᑦ.

 •  ᐃᓚᒌᑦ ᐸᖅᑭᔨᓪᓗᐊᑕᕆᔭᐅᕗᑦ ᐊᒻᒪᓗ ᑐᑭᒧᐊᑦᑎᑦᑎᔨᐅᓪᓗᑎᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ.

 •  ᓱᕈᓰᑦ ᒪᒃᑯᑐᓪᓗ ᐊᒻᒪᓗ ᐃᓚᖏᑦ ᐃᓅᖃᑎᒌᖕᓂᖏᑦ ᐃᑉᐱᒋᔭᐅᑦᑎᐊᕆᐊᖃᕐᒥᔪᑦ ᐊᒻᒪᓗ, ᐱᔪᓐᓇᑐᐊᕋᐃᒍᑦᑕ,   
  ᐃᑲᔪᖅᑐᖅᑕᐅᓗᑎᑦ ᓴᙵᑦᑎᑕᐅᓗᑎᓪᓗ ᐃᓅᖃᑎᒌᑦᑎᐊᓕᖁᓪᓗᒋᑦ.

 •  ᐱᓇᓱᐊᕆᐊᓖᑦ, ᐱᔪᓐᓇᑐᐊᕋᐃᒍᑦᑕ, ᐃᓚᐅᖃᑕᐅᑎᓪᓗᒋᑦ ᐊᒻᒪᓗ ᐃᓱᒪᒋᔭᖏᓐᓂᒃ ᑐᓴᕐᓗᑕ ᐃᓚᒌᑦ  
  ᐃᑲᔪᖅᑐᐃᔾᔪᑎᒃᓴᖏᓐᓂᒃ ᐃᓱᒪᓕᐅᖅᑎᓪᓗᒋᑦ ᖃᓄᐃᓕᐅᕐᓂᖃᖅᑎᓪᓗᒋᓪᓗ ᐊᓯᖏᑦ ᓱᕈᓰᑦ ᒪᒃᑯᑐᓪᓗ ᐱᓪᓗᒋᑦ.

 •  ᐃᓱᒫᓘᑎᐅᔪᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐋᖅᑭᒍᑎᒋᔭᐅᔭᕆᐊᓖᑦ ᐃᖅᑲᓇᐃᔭᖃᑎᒌᖕᓂᒃᑯᑦ ᐃᑉᐱᒍᓱᖃᑎᒌᖕᓂᑯᓪᓗ 
  ᑕᑯᒃᓴᐅᑎᑦᑎᓗᑎᑦ.

ᐱᓕᕆᐊᕆᓪᓗᐊᐸᑦᑕᕗᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᖅᑲᓇᐃᔮᖃᓲᖅ ᑎᓴᒪᐅᓪᓗᐊᖅᑐᓂᑦ: ᐊᑐᓂᑦ ᐃᓄᐃᑦ ᐊᑐᓂᑦ ᐱᔭᕆᐊᓕᖏᑦ 
ᒪᓕᑦᑐᒋᑦ ᐊᔭᐅᕈᑎᒋᓪᓗᒋᑦ, ᑕᒪᐃᓐᓂᓕᒫᖅ ᑲᒪᒋᒋᐊᖅᑐᒋᑦ ᐊᔭᐅᕆᔾᔪᑎᓪᓗᒋᑦ ᖃᓄᐃᓕᐅᕆᐊᙵᕐᓂᖅ, ᕿᒥᕐᕈᓲᕆᓪᓗᒋᑦ 
ᐋᓐᓂᕐᔪᐊᖅᑐᒥᓃᑦ ᑐᖁᔪᒥᓃᓪᓗ, ᐊᒻᒪᓗ ᑐᓴᐅᒪᖃᑎᒌᖕᓂᖅ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᑐᓴᐅᒪᑎᓐᓂᖅᓴᕆᓇᓱᐊᓲᕆᓪᓗᒋᑦ.

ᓄᑕᖅᑲᑦ 
ᒪᒃᑯᒃᑐᓪᓗ

ᑐᓴᐅᒪᖃᑎᒌᖕᓂᖅ ᐊᒻᒪᓗ 
ᐃᓄᐃᑦ ᑭᒃᑯᑐᐃᓐᓇᐃᑦ 

ᑐᓴᐅᒪᑎᓐᓂᖅᓴᕆᓇᓱᐊᖅᑐᒋᑦ

ᐊᑐᓂᑦ ᐃᓄᐃᑦ 
ᐱᔭᕆᐊᓕᖏᑦ ᒪᓕᑦᑐᒋ 

ᐊᔾᔨᙳᐊᖅ 2: ᐱᓕᕆᐊᕆᓪᓗᐊᐸᑦᑕᕗᑦ

ᐊᑐᓂᑦ ᐃᓄᐃᑦ ᐱᔭᕆᐊᓕᖏᑦ ᒪᓕᑦᑐᒋ ᐊᔭᐅᕈᑎᒋᓪᓗᒋᑦ
ᓄᓇᕗᑦ ᒐᕙᒪᖏᑦ ᐱᓕᕆᐊᖃᐅᖅᑎᑦᑎᓲᑦ ᐊᒥᓱᓂᑦ ᐱᓕᕆᐊᕐᓂᑦ ᐱᔨᑦᑎᕋᕈᑎᓂᓪᓗ ᐃᑲᔪᖅᑐᐃᒍᑎᒋᔭᐅᓲᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ. ᑭᓯᐊᓂᓕ, ᐃᑲᔪᕋᓱᐊᕋᓱᖃᑦᑕᕋᓗᐊᖅᑎᓪᓗᒋᑦ ᐊᔪᙱᑕᖏᓕᒫᒍᑦ, ᐊᑲᐅᙱᓕᐅᕈᑎᐅᔪᑦ ᓴᖅᑭᓲᖑᒻᒪᑕ. ᓱᕈᓯᖅ, ᒪᒃᑯᒃᑐᖅ 
ᐅᕝᕙᓘᓐᓃᑦ ᐃᓚᒋᔭᐅᔪᖅ ᐃᓱᒫᓘᑎᖃᕈᓐᓇᕐᒪᑦ ᐊᐱᖅᑯᑎᖃᕐᓗᓂᓘᓐᓃᑦ. ᓲᕐᓗᖃᐃ ᑭᐅᓚᐅᙱᒻᒪᑦ ᐱᔨᑦᑎᕋᖅᑎ ᐊᖓᔪᖅᑳᕆᔭᐅᔪᖅ 
ᐅᖄᓚᒐᓱᖃᑦᑕᕋᓗᐊᖅᑎᓪᓗᒍ ᐅᕝᕙᓘᓐᓃᑦ ᑐᑭᓯᒋᐊᓚᐅᕋᓂ ᖃᓄᐃᓕᐅᕈᑎᖃᕆᐊᖃᖅᑕᒥᓂᕋᓗᐊᕐᒥᓂᒃ, 
ᑕᐃᒪᐃᓐᓂᐊᕐᓂᕋᖅᑐᒥᓂᐅᒐᓗᐊᖅᑎᓪᓗᒍ. ᓲᕐᓗᖃᐃ ᒪᒃᑯᑦᑐᖅ ᐸᖅᑭᔭᐅᔪᖅ ᑐᑭᓯᐅᒪᙱᑦᑐᖅ ᓱᒻᒪᑦ ᐳᓛᕆᐊᖃᙱᒻᒪᖔᖅ ᐃᓚᒥᓄᑦ. 
ᑕᐃᒪᐃᑦᑐᖃᖅᑎᓪᓗᒋᑦ, ᐊᓪᓚᕝᕕᕗᑦ ᐃᑲᔪᕈᓐᓇᖅᑐᖅ ᑐᑭᓯᒋᐊᖅᑎᑦᑎᓗᓂ, ᓇᒻᒥᓂᖅ ᐊᔭᐅᕆᖁᔨᓗᑎᑦ, ᐅᕝᕙᓘᓐᓃᑦ ᐃᓄᐃᑦ ᐊᑐᓂ 
ᐱᔭᕆᐊᓕᖏᑦ ᒪᓕᓪᓗᒋᑦ ᐊᔭᐅᕆᓂᕐᒧᑦ ᐃᑲᔪᖅᑐᐃᓗᑎᑦ. ᐊᑐᓂ ᐃᓄᐃᑦ ᐱᔭᕆᐊᓕᖏᑦ ᒪᓕᓪᓗᒋᑦ ᐊᔭᐅᕆᕙᑦᑐᑦ ᐊᓪᓚᕝᕕᕗᑦ 
ᒪᓕᑦᑐᑦ ᒪᒃᑯᓐᓂᖓᑕ ᐊᔾᔨᐅᙱᑦᑐᓂᑦ ᑭᙴᒪᒋᔭᖏᓐᓂᑦ ᐊᒻᒪᓗ ᖃᓄᐃᓐᓂᖏᓐᓂ.

ᑐᑭᓯᒋᐊᖅᑎᑦᑎᓂᖅ
ᓄᓇᕗᒻᒥᐅᑦ ᖃᐅᔨᒃᑲᐃᔪᓐᓇᖅᑐᑦ ᐊᓪᓚᕕᑦᑎᓐᓂᑦ ᑐᑭᓯᒋᐊᕐᓗᑎᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ/ᐅᕝᕙᓘᓐᓃᑦ ᒐᕙᒪᒃᑯᑦ 
ᐱᔨᑦᑎᕋᕈᑎᖏᓐᓂᑦ ᐊᒻᒪᓗ ᐱᓕᕆᐊᖏᓐᓂᑦ ᐃᑲᔪᖅᑐᐃᓂᖃᖅᑐᑦ ᓄᑕᖅᑲᓂᑦ ᒪᒃᑯᒃᑐᓂᓪᓗ. ᑐᒃᓯᕋᕐᕕᐅᔭᕋᐃᒐᑦᑕ ᑕᒪᒃᑯᓂᖓ, 
ᐱᓕᕆᐊᖃᕆᐊᙵᓲᖑᔪᒍᑦ ᑐᑭᓯᒋᐊᖅᑎᑦᑎᑦᑎᐊᖅᑐᑕ. ᐃᓛᓐᓂᒃᑯᑦ, ᐊᓪᓚᕝᕕᕗᑦ ᐃᑲᔪᖁᔭᐅᓲᖅ ᑭᒡᒐᖅᑐᐃᔨᑉ 
ᐱᓇᓱᐊᒐᕆᙱᑕᕋᓗᐊᖏᓐᓂᑦ. ᑕᐃᒪᐃᑦᑐᖃᕋᐃᒻᒪᑦ, ᐃᑲᔪᖅᑐᓲᕆᔭᕗᑦ ᓱᕈᓯᖅ, ᒪᒃᑯᒃᑐᖅ, ᐃᓚᒋᔭᐅᔪᖅ ᐱᔨᑦᕋᖅᑎᓘᓐᓃᑦ ᐊᓯᐊᓄᑦ 
ᐃᑲᔪᕈᓐᓇᖅᑐᑉ ᑐᑭᓯᒋᐊᕈᑎᖏᑦ ᑐᓂᓪᓗᒋᑦ.

ᓇᒻᒥᓂᖅ ᑭᒡᒐᖅᑐᕋᓱᐊᖅᑐᑦ ᐃᑲᔪᖅᑐᖅᑐᒋᑦ
ᐱᔭᕆᐊᑭᑉᐸᙱᒻᒥᒻᒪᑦ ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᑦ ᐅᖃᐅᓯᖃᕐᓗᑎᑦ ᑕᐅᑦᑐᒋᔭᒥᓂᒃ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ. ᖃᖓᑐᐃᓐᓇᒃᑯᑦ 
ᐊᔭᐅᕆᑎᓪᓗᑕ ᑭᒡᒐᖅᑐᐃᓪᓗᑕ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᖃᐅᔨᒪᔨᒻᒪᕆᐅᔪᖅ ᑲᔪᖏᖅᓴᐃᔪᓐᓇᓲᖑᒻᒥᔪᖅ ᓱᕈᓯᕐᒥᒃ 
ᒪᒃᑯᒃᑐᒥᓪᓘᓐᓃᑦ ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᒋᐊᕐᓗᓂ, ᐱᓕᕆᔪᒪᓂᖅᓴᐅᓂᐊᕐᒪᑦ ᑕᐅᑦᑐᖏᓐᓂᒃ ᐅᖃᐅᓯᖃᓕᕐᓗᓂ. 

ᓇᒻᒥᓂᖅ ᐊᔭᐅᕆᖁᔭᐅᓗᓂ ᑲᔪᖏᖅᓴᐃᒍᓐᓇᓲᖑᒋᕗᒍᑦ ᐊᓪᓚᕝᕕᕗᑦ ᐃᑲᔪᕐᓗᓂ ᓂᐱᖅᑯᖅᑐᓂᖅᓴᐅᓂᐊᕐᒪᑕ ᒪᒃᑯᓐᓂᖅᓴᐅᔪᖅ 
ᓄᓇᕗᒻᒥᐅᑕᐅᔪᑦ ᐊᒻᒪᓗ ᖃᐅᔨᒪᑦᑎᐊᑎᑦᑎᓲᖑᓪᓗᑎᑦ ᓄᓇᕗᑦ ᒐᕙᒪᖏᑦ ᓈᓚᖃᑦᑕᕋᓗᐊᕐᒪᖔᑕ ᐊᒻᒪᓗ 
ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᑦ ᐃᓱᒪᒋᔭᖏᓐᓂᑦ ᓱᕈᓰᑦ ᒪᒃᑯᒃᑐᓪᓗ ᐃᓱᒪᓕᐅᕈᑕᐅᓂᐊᖅᑎᓪᓗᒋᑦ ᐊᑦᑐᐃᓂᖃᕋᔭᖅᑐᓂᑦ 
ᐃᓅᓯᖏᓐᓂᑦ.

ᐃᑲᔪᖅᑐᐃᒋᐊᕐᓂᕐᒧᑦ ᖃᓄᐃᓕᐅᕆᐊᙵᕐᓂᖅ
ᐊᓪᓚᕕᑦᑎᓐᓅᖅᐸᑦᑐᑦ ᐊᒥᓲᓂᖏᑦ ᐊᔭᐅᕆᓂᕐᒧᑦ ᐃᑲᔪᖅᑐᖅᑕᐅᔪᒪᓗᐊᓲᑦ. ᐃᓚᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᔨᒻᒪᕆᐅᔪᖅ 
ᐃᖅᑲᓇᐃᔭᖃᑎᖃᓲᖅ ᒪᒃᑯᑦᑐᒥᒃ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑎᖓᓂᒃ (ᐅᕝᕙᓘᓐᓃᑦ ᐱᔨᑦᑎᕋᖅᑎᖏᓐᓂᑦ) ᐋᖅᑮᖁᓪᓗᒋᑦ ᐱᔾᔪᑎᒥᒃ. 
ᒐᕙᒪᒃᑯᑦ ᐱᔨᑦᑎᕋᖅᑎᒋᔪᓐᓇᖅᑕᖓ ᐃᓕᓴᐃᔨ, ᐋᓐᓂᐊᓯᐅᖅᑎ, ᐃᓱᒪᓕᕆᔨ, ᐃᓄᓕᕆᔨ, ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ 
ᒪᓕᒐᒃᓴᖃᖅᑎᑕᐅᔪᓂᑦ ᑲᒪᔨ, ᓇᓕᐊᑐᐃᓐᓇᖅ ᐃᓄᒃ ᐃᖅᑲᓇᐃᔭᖅᑐᖅ ᓄᓇᕗᑦ ᒐᕙᒪᖏᓐᓄᑦ ᐊᒻᒪᓗ ᒐᕙᒪᒃᑯᓐᓂ 
ᐱᔨᑦᑎᕋᕈᑎᖏᓐᓂ ᐱᔨᑦᑎᕋᓲᖅ ᐱᓕᕆᐊᓂᓘᓐᓃᑦ ᑲᒪᓲᖅ ᓱᕈᓯᕐᓄᑦ ᒪᒃᑯᑦᑐᓄᓪᓘᓐᓃᑦ.

ᐃᓚᖏᓐᓂ ᐱᔾᔪᑎᓂᑦ ᐋᖅᑮᔪᓐᓇᓲᖑᒐᑦᑕ ᐅᓪᓗᐃᑦ ᐊᓂᒍᖅᑎᓪᓗᒋᑦ ᐱᓇᓱᐊᕈᓯᓪᓘᓐᓃᑦ, ᐊᓯᖏᓪᓕ ᐊᒥᓱᓄᑦ ᑕᖅᑭᓄᑦ 
ᑲᒪᒋᔭᐅᔭᕆᐊᖃᓲᑦ ᐊᒻᒪᓗ ᐊᒥᓱᓂᑦ ᐱᔨᑦᑎᕋᖅᑎᓂᑦ ᐊᒥᓱᓃᙶᖅᑐᓂᑦ ᐱᓕᕆᕝᕕᓐᓂ ᐃᖅᑲᓇᐃᔭᖃᑎᖃᕆᐊᖃᓲᖑᓪᓗᑎᑦ. 
ᑕᐃᒪᐃᓗᐊᓲᖑᔪᖅ, ᐊᔭᐅᕆᓂᕐᒧᑦ ᐃᑲᔪᖅᑐᐃᓪᓗᑕ ᐃᖅᑲᓇᐃᔭᖃᑎᖃᓲᖑᒐᑦᑕ ᐱᔨᑦᑎᕋᖅᑎᓂᑦ, ᑲᑎᒪᖃᑎᖃᖅᑐᑕ ᓱᕈᓯᕐᓂᑦ 
ᒪᒃᑯᑦᑐᓂᓪᓘᓐᓃᑦ ᐊᖓᔪᖅᑳᖏᓐᓂᓪᓗ ᐅᕝᕙᓘᓐᓃᑦ ᒥᐊᓂᖅᓯᔨᖏᓐᓂ, ᐊᒻᒪᓗ ᐱᓕᕆᖃᑎᒌᒍᑎᖃᕐᓂᐊᖅᑐᑦ ᑲᑎᒪᖃᑎᒌᑦᑐᑎᑦ. 
ᑕᐃᒪᐃᒍᓐᓇᕋᐃᒐᑦᑕ, ᓱᕈᓯᑉ ᓂᐱᖓ ᓯᕗᓕᖅᑎᐅᓲᖅ ᐊᔭᐅᕆᓂᑦᑎᓐᓂ.

ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᓪᓗᒋᑦ
ᐃᓛᓐᓂᒃᑯᑦ ᐊᒥᓱᑦ ᒪᒃᑯᑦᑐᑦ ᑖᒃᑯᓂᖓᒃᓴᐃᓐᓇᖅ ᑕᒪᐃᓐᓂ ᐅᕝᕙᓘᓐᓃᑦ ᑲᒪᒋᔭᓗᐅᐊᓲᖑᒻᒪᑕ ᓈᒻᒪᙱᑦᑐᒃᑯᑦ 
ᐱᔾᔪᑎᒋᔭᐅᖃᑦᑕᓕᖅᑐᓂ. ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ ᑖᔅᓱᒧᖓᒃᓴᐃᓐᓇᖅ ᐱᔾᔪᑕᐅᔪᒧᑦ ᐊᑦᑐᐃᓂᖃᓲᖅ ᐊᒥᓱᓄᑦ ᓱᕈᓯᕐᓄᑦ 
ᒪᒃᑯᒃᑐᓄᓪᓘᓐᓃᑦ; ᒐᕙᒪᒃᑯᑦ ᐊᑐᐊᒐᖏᑦ ᐃᓕᖅᑯᓯᖏᓪᓘᓐᓃᑦ ᑲᔪᓯᓂᖃᑦᑎᐊᖃᑦᑕᐸᙱᑦᑐᑦ ᑕᐃᒪᐃᒐᓱᐊᙱᒃᑲᓗᐊᖅᑎᓪᓗᒋᑦ 
ᒪᒃᑯᑐᓪᓘᓐᓃᑦ ᐱᔪᓐᓇᐅᑎᖏᓐᓂᑦ ᐱᔭᕆᐊᓕᖏᓐᓂᓪᓗ ᓈᒻᒪᙱᑦᑑᓪᓗᑎᑦ; ᑲᔪᓰᓐᓇᕋᔭᖅᑐᑎᓪᓗ ᑲᒪᒋᔭᐅᙱᒃᑯᑎᑦ; ᐊᒻᒪᓗ 
ᒐᕙᒪᒃᑯᓐᓂᑦ ᐊᓯᔾᔩᒋᐊᖃᓕᖅᑎᑦᑎᓲᑦ ᐊᑐᐊᒐᖏᓐᓂᑦ, ᐃᓕᖅᑯᓯᖏᓐᓂᑦ ᐱᖁᔭᖏᓐᓂᓘᓐᓃᑦ.

ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ ᑭᒡᒐᑐᖅᑕᐅᔾᔪᑕᐅᔭᕆᐊᓖᑦ ᐊᓪᓚᕕᑦᑎᓐᓄᑦ ᐊᒥᓱᑎᒍᑦ. ᐃᖅᑲᓇᐃᔭᖅᑎᕗᑦ ᑕᑯᖃᑦᑕᓕᓲᖑᕗᑦ 
ᑖᔅᓱᒥᖓᔅᓴᐃᓐᓇᖅ ᐊᔾᔨᒌᙱᑦᑐᓄᑦ ᐊᑐᖅᑕᑦ ᐊᑐᓂ ᐃᓄᐃᑦ ᑭᒡᒐᖅᑐᕆᐊᙵᖅᑐᒋᑦ ᐱᓕᕆᐊᖃᖅᑎᓪᓗᑕ ᐊᒻᒪᓗ ᑕᒪᓐᓇ 
ᓇᓗᓇᐃᖅᑕᐅᓪᓗᓂ ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᖓᓂᒃ. ᒪᓕᒐᓕᐅᖅᑏᑦ ᐅᕝᕙᓘᓐᓃᑦ ᒪᒃᑯᑦᑐᑦ ᒪᓕᒐᓕᐅᖅᑎᙳᐊᖑᓪᓗᑎᑦ 
ᐱᔾᔪᑎᒥᒃ ᐅᖃᐅᓯᖃᕈᓐᓇᕐᒥᔪᑦ ᓄᓇᕗᑦ ᒪᓕᒐᓕᐅᕐᕕᖓᓂ. ᐱᕙᓪᓕᐊᔪᓕᕆᔨᒃᑯᑦ ᐱᔾᔪᑎᒥᒃ ᓴᖅᑭᑎᑦᑎᒍᓐᓇᓲᖑᒻᒥᔪᑦ 
ᑐᓴᐅᒪᔭᐅᓕᕐᓗᓂ ᑭᒃᑯᑐᐃᓐᓇᕐᓄᑦ. ᒪᒃᑯᑦᑐᑦ ᐊᒻᒪᓗ ᐃᓐᓇᐃᑦ ᖃᐅᔨᒃᑲᐃᒍᓐᓇᕐᒥᔪᑦ ᐊᓪᓚᕕᑦᑎᓐᓂ ᐊᒥᓱᓄᑦ ᐃᓄᓐᓄᑦ ᐱᔾᔪᑎᒥᒃ 
ᐊᑐᓗᐊᖃᑦᑕᓕᖅᑎᓪᓗᒋᑦ ᐅᖃᐅᓯᕆᔪᒪᔭᒥᓂᒃ ᐅᕙᑦᑎᓐᓄᑦ.

ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ ᑭᒡᒐᑐᖅᑐᒋᑦ ᐊᔭᐅᕆᒋᐊᙵᕈᑎᒋᓲᕗᑦ ᓲᕐᓗᒃ ᐅᖃᖃᑎᖃᓕᖅᑐᑕ 
ᐃᖅᑲᓇᐃᔭᖃᑎᖃᕆᐊᙵᖅᑐᑕᓘᓐᓃᑦ ᐅᕝᕙᓘᓐᓃᑦ ᐅᓂᒃᑳᓕᐅᑲᑕᕈᓘᔭᕆᐊᖃᓲᖑᓪᓗᑕ. ᐅᖃᐅᓯᕆᓗᒍ ᓲᕐᓗᒃ ᐅᔭᐅᕆᓂᖅ 
ᐊᑐᓗᐊᓲᖅ ᐅᖃᖃᑎᖃᕐᓗᑕ ᐃᖅᑲᓇᐃᔭᖃᑎᖃᕆᐊᙵᖅᑐᑕᓗ ᐊᓯᔾᔩᖁᔨᓪᓗᑕ. ᐅᑉᐱᕈᓱᑉᐳᒍᑦ ᑕᐃᒪᓐᓇ ᐊᒥᓱᓂᑦ ᐃᓄᓐᓂᒃ 
ᐊᑦᑐᐃᓂᖃᐃᓐᓇᖅᑐᑦ ᐱᔾᔪᑏᑦ ᑭᒡᒐᑐᕐᓗᒋᑦ ᐊᔭᐅᕆᓂᖅ ᓇᓕᒧᓐᓂᖃᑦᑎᐊᖅᑐᖅ ᐱᓕᕆᖃᑎᒌᖕᓂᕐᒥᒃ, ᐃᖅᑲᓇᐃᔭᖃᑎᒌᑦᑐᑦ 
ᐊᑕᐅᓯᕐᒥᒃ ᐊᔾᔨᒌᒥᒃ ᐋᖅᑮᓇᓱᐊᖅᑐᑕ ᐊᒻᒪᓗ ᐋᔩᖃᑎᒌᖕᓂᖅ, ᐃᓱᒪᓕᐅᖃᑎᒌᓐᓂᖅ ᐊᖏᖅᑳᓚᐅᖅᑐᑕ ᐊᒻᒪᓗ 
ᐅᖃᐅᓯᖃᖅᑳᓚᐅᖅᑐᑕ. ᐱᔾᔪᑏᑦ ᐅᖃᐅᓯᕆᔭᐅᒍᓐᓇᓲᑦ ᐱᔭᕆᐊᑭᓐᓂᖅᓴᐅᒃᑲᔪᑦᑐᑦ. ᐋᖅᑭᑦᑕᐅᓴᕋᐃᓐᓂᖅᓴᐅᓲᖑᓪᓗᑎᓪᓗ. 
ᐅᖃᖃᑎᒌᑐᐃᓐᓇᕐᓗᑎᑦ ᐱᖃᓯᐅᔾᔭᐅᔪᓐᓇᖅᑐᑦ ᐱᖃᓯᐅᔾᔭᐅᙱᓪᓗᑎᓪᓘᓐᓃᑦ ᐊᕐᕌᒍᑕᒫᑦ ᐅᓂᒃᑳᓕᐊᕐᒥᒃ 
ᐊᑐᓕᖁᔨᓕᐅᖅᓯᒪᔪᖃᕐᓗᓂ ᐊᓪᓚᕕᑦᑎᓐᓃᙶᖅᑐᒥᒃ.

ᐱᒡᒐᓇᕐᓂᒃᓴᐃᓪᓕ ᑕᐃᒪ ᐋᖅᑭᔾᔪᑕᐅᔭᕆᐊᖃᖅᑐᑎᑦ ᐱᔭᕆᐊᑐᓂᖅᓴᐅᒻᒪᑕ ᖃᓄᐃᓕᐅᕈᑎᒋᔭᐅᑦᑎᐊᕆᐊᓖᑦ. ᓲᕐᓗᒃ 
ᕿᒥᕐᕈᓇᑦᑕᐅᔭᕆᐊᓖᑦ ᑕᒪᒃᑯᐊ ᐱᖃᓯᐅᔾᔨᔪᑦ: ᖃᓄᐃᑦᑑᓂᖏᑦ ᐱᔾᔪᑏᑦ, ᐋᓐᓂᕈᑎᒋᔭᐅᔪᓐᓇᕐᓂᖏᑦ ᐱᔾᔪᑎ ᑲᒪᒋᔭᐅᙱᒃᑯᓂ; 
ᑐᐊᕕᕐᓇᕐᓂᖓ ᐱᔾᔪᑎᓂ; ᐊᒻᒪᓗ ᐃᑲᔪᕐᓂᖃᕋᔭᒍᓐᓇᕐᓂᖓ ᑭᒃᑯᑐᐃᓐᓇᕐᓄᑦ ᕿᒥᕐᕈᓇᓚᐅᖅᑎᓪᓗᒋᑦ.

ᑕᒪᒃᑯᓂᖓ ᕿᒥᕐᕈᓇᒍᑎᒋᔭᐅᕙᑦᑐᓂᑦ ᐱᔾᔪᑎᓂᑦ ᐊᔭᐅᕆᓚᐅᖅᑎᓪᓗᑕ ᐊᑐᓕᖁᔨᓲᖑᔪᒍᑦ ᑐᓂᓪᓗᒋᑦ ᓄᓇᕗᑦ ᒐᕙᒪᖏᑕ 
ᐱᓕᕆᕝᕕᖏᓐᓄ ᐱᐅᓯᕚᓪᓕᑎᑦᑎᓇᓱᐊᖅᑐᑕ ᐊᒥᓱᑦ ᐃᓄᐃᑦ ᐱᔾᔪᑎᓄᑦ ᐊᑦᑐᖅᑕᐅᓯᒪᓂᖃᖅᑎᓪᓗᒋᑦ. ᐊᑐᓕᖁᔭᐅᔪᑦ ᑲᑐᔾᔭᐅᓲᑦ 
ᑭᒃᑯᓕᒫᓄᑦ ᐅᖃᓕᒫᖅᑕᐅᔪᓐᓇᖅᑐᑦ ᐅᓂᒃᑳᖏᓐᓃᑎᑕᐅᓪᓗᑎᑦ.

ᕿᒥᕐᕈᔭᐅᓂᖏᑦ ᐋᓐᓂᕐᔪᐊᖅᑐᒥᓃᑦ ᑐᖁᔪᒥᓃᓪᓗ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ ᕿᒥᕐᕈᔪᓐᓇᒥᒻᒪᑕ ᐋᓐᓂᕐᔪᐊᖅᑐᒥᓂᕐᓂᑦ ᑐᖁᔪᒥᓂᕐᓂᓗ ᓱᕈᓰᑦ 
ᒪᒃᑯᑐᓪᓘᓐᓃᑦ. ᑕᒪᒃᑯᐊ ᕿᒥᕐᕈᓃᑦ ᐱᕕᖃᕈᓐᓇᑎᑦᑎᓲᑦ ᐊᑑᑎᓕᒻᒥᒃ ᐃᓕᓐᓂᐊᕐᓗᑕ ᑕᒻᒪᕐᓂᑯᒥᓂᐅᔪᓂᑦ. 
ᐸᓯᑦᑎᓂᐅᑐᐃᓐᓇᙱᑦᑐᑦ, ᑭᓯᐊᓂᓕ ᑐᑭᓯᕚᓪᓕᕈᑎᒋᔭᐅᓲᑦ ᑭᓱᑦ ᑕᒻᒪᕈᑕᐅᓐᓂᕐᒪᖔᑕ ᐊᒻᒪᓗ ᐊᓯᔾᔩᒋᐊᖅᑎᑦᑎᓗᑕ ᓯᕗᓂᒃᓴᒥ 
ᐊᔾᔨᓴᐃᓐᓇᖏᓐᓂᑦ ᑕᒻᒪᕈᑎᖃᖅᑕᐃᓕᒪᔪᖃᖁᓪᓗᒍ.

ᐃᓕᓴᖅᓯᓯᒪᕗᒍᑦ ᑕᒪᒃᑯᐊ ᐃᑉᐱᓐᓂᐊᓂᒃᑯᑦ ᐋᓐᓂᐊᕐᓇᕈᓐᓇᕐᒪᑕ. ᖃᐅᔨᒪᔪᖃᑦᑎᐊᕆᐊᓕᒃ ᑕᒪᒃᑯᓂᖓ ᑲᒪᓗᓂ ᐊᒻᒪᓗ 
ᒪᑭᒪᔪᓐᓇᑦᑎᐊᕐᓗᑕ ᖃᐅᔨᓴᑦᑎᐊᕈᓐᓇᕐᓂᐊᕋᑦᑕ. ᑕᐃᒪᐃᓐᓂᑎᓐᓄᑦ, ᑕᒪᒃᑯᓂᖓ ᐱᕙᓪᓕᐊᒍᑎᖃᖅᐸᓪᓕᐊᕗᒍᑦ 
ᐃᖅᑲᓇᐃᔮᖃᖅᑐᑕ ᑲᒪᑦᑎᐊᓂᒃᑯᑦ ᐅᔾᔨᕈᓱᑦᑎᐊᓂᒃᑯᓪᓗ. ᑕᒪᓐᓇ ᐊᓪᓚᕕᑦᑎᓐᓂ ᑲᒪᒋᔭᐅᓲᖅ ᒫᓐᓇ ᐊᐅᓚᓂᖃᙱᑲᓚᐅᕐᒪᑦ 
ᐊᒻᒪᓗ ᐃᓚᖓ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᑕᒪᒃᑯᓄᖓ ᑲᒪᒋᐊᖃᖅᑎᓪᓗᒋᑦ ᐱᖁᔭᖅᑎᒍᑦ ᓱᓕ 
ᑲᒪᒋᔭᕆᐊᑐᙱᑕᕗᑦ.

ᑐᓴᐅᒪᖃᑎᒌᖕᓂᖅ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᑐᓴᐅᒪᑎᓐᓂᖅᓴᕆᓇᓱᐊᖅᑐᒋᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᖁᔭᖅᑎᒍᑦ ᒪᓕᓪᓗᑎᑦ ᐅᔾᔨᕈᓱᓕᖅᑎᑦᑎᔭᕆᐊᓖᑦ ᓄᓇᕗᒻᒥᐅᑕᓂᑦ ᓱᕈᓰᑦ 
ᐱᔪᓐᓇᐅᑎᖏᓐᓂᑦ ᐊᒻᒪᓗ ᐊᓪᓚᕕᑦᑕ ᐱᓇᓱᐊᒐᖓᓂᒃ ᐱᖁᔭᖅᑎᒍᑦ. ᑕᐃᒫᒃᓴᐃᓐᓇᕐᓗ ᓇᓕᒧᓐᓂᖃᖅᑐᒃᑯᑦ ᐱᒻᒪᕆᐅᔪᖅ 
ᐃᖅᑲᓇᐃᔮᕆᓲᕗᑦ ᑕᒪᒃᑯᓂᖓ ᐱᕕᖃᖅᑎᑦᑎᓂᖏᑦ ᓈᓚᑦᑎᑦᑎᓂᖃᖅᑐᑦ ᓄᓇᕗᒻᒥᐅᑕᓂᑦ ᐊᒻᒪᓗ ᐃᓕᑉᐹᓪᓕᕐᕕᒋᓗᒋᑦ 
ᐱᔾᔪᑎᓂᑦ ᐊᑦᑐᐃᓂᖃᖅᑐᓂᑦ ᒪᒃᑯᑦᑐᑦ ᐱᓪᓗᒋᑦ.

ᑭᒃᑯᑐᐃᓐᓇᐃᑦ ᐃᓄᐃᑦ ᐅᔾᔨᕈᓱᓕᖅᑎᓲᕆᕙᕗᑦ ᖃᓄᕈᓘᔮᓗᒃ ᓲᕐᓗᒃ ᐃᒪᓐᓇᐃᓕᐅᕈᓐᓇᓲᖑᔪᒍᑦ: ᐅᓂᒃᑳᖃᑦᑕᕐᓗᑕ ᐊᒻᒪᓗ 
ᑲᑎᒪᑎᑦᑎᓪᓗᑕ ᑐᑭᓯᒋᐊᖅᑎᑎᓪᓗᑕ, ᓄᓇᓕᓐᓂ ᐃᖅᑲᓇᐃᔭᖃᑎᖃᕆᐊᕋᓱᐊᖅᑐᑕ, ᐊᑭᑦᑐᕋᐅᑎᑎᑦᑎᓪᓗᑕ, ᑐᑭᓯᒋᐊᕈᑎᓂᑦ 
ᑎᑎᕋᖅᑐᑕ, ᐃᓄᐃᑦ ᑭᒃᑯᑐᐃᓐᓇᐃᑦ ᖃᓄᐃᓕᐅᖅᑎᓪᓗᒋᑦ ᐃᓚᐅᖃᑕᐅᓪᓗᑕ, ᐊᒻᒪᓗ ᐊᓪᓚᕕᑦᑕ ᐃᑭᐊᖅᑭᕕᖓ 
ᐋᖅᑭᐅᒪᑎᖃᑦᑕᖅᑐᒍ (www.rcynu.ca). ᑕᒪᒃᑯᐊᓕᒫᑦ ᖃᓄᐃᓕᐅᕈᑎᒋᓲᕗᑦ ᐊᑕᐅᓯᑯᓗᒻᒥᒃ ᑎᑭᑦᑎᓇᓱᐊᖅᑐᑦ: 
ᐃᖅᑲᓇᐃᔭᖃᑎᖃᕆᐊᕋᓱᐊᖅᑐᑕ ᐃᖅᑲᓇᐃᔭᖃᑎᖃᐃᓐᓇᕋᓱᐊᖅᑐᑕᓗ ᓱᕈᓯᕐᓂᑦ, ᒪᒃᑯᑦᑐᓂᑦ, ᐃᓚᒌᓂᑦ, ᐊᒻᒪᓗ ᐊᒥᓱᓂᑦ 
ᓄᓇᕗᒻᒥᐅᑕᓂᑦ ᓄᓇᑦᑕ ᒪᒃᑯᑦᑐᖏᓐᓂᑦ ᐱᓕᕆᐊᖃᖃᑕᐅᓇᓱᐊᓲᓂᑦ.



ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ | 9

1

2

3

ᐱᓇᓱᐊᒐᖅ ᓯᕗᓪᓕᖅ: ᓂᐱᖃᕆᐊᖅᑎᑦᑐᒋᑦ ᓂᐱᖏᑦ ᓱᕈᓰᑦ ᒪᒃᑯᒃᑐᓪᓗ ᓄᓇᕗᒻᒥ ᖃᐅᔨᒪᓇᑦᑎᐊᖁᓪᓗᒍ ᓄᓇᕗᑦ ᒐᕙᒪᖏᑦ 
ᓈᓚᖃᑦᑕᕋᓗᐊᕐᒪᖔᑕ ᐃᓱᒪᒃᓴᖅᓯᐅᕈᑎᖃᕐᓗᑎᓪᓗ ᐃᓱᒪᒋᔭᒥᓂᒃ ᐊᒻᒪᓗ ᐃᓱᒫᓘᑎᒋᔭᒥᓂᒃ − ᐊᑐᓂ ᐊᒻᒪᓗ ᑕᒪᐃᓐᓂ.

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᐃᓱᒪᓕᐅᖅᑏᑦ ᐃᓱᒪᒋᔭᐅᔪᓂᑦ ᑐᓴᕆᐊᕈᓐᓇᓲᖑᙱᓗᐊᕐᒪᑕ ᓱᕈᓰᑦ ᒪᒃᑯᒃᑐᓪᓗ ᐃᓱᒪᒋᔭᒥᓂᑦ.
ᑭᓯᐊᓂᓕ ᒪᓕᑦᑐᒍ ᑲᑎᒪᔨᖏᑦ ᓱᕈᓰᑦ ᐱᔪᓐᓇᐅᑎᖏᑕ, ᒪᒃᑯᓐᓂᖅᓴᐃᑦ ᐃᓄᐃᑦ ᐱᔪᓐᓇᐅᑎᖃᖅᑐᑦ ᐃᓚᐅᖃᑕᐅᓗᑎᑦ 
ᐃᓱᒪᓕᐅᕈᑕᐅᓂᐊᖅᑎᓪᓗᒋᑦ ᐊᑦᑐᐃᓂᖃᕋᔭᖅᑐᓂᑦ ᐃᓅᓯᖏᓐᓂᑦ. ᐊᓪᓚᕝᕕᕗᑦ ᐃᓕᓴᖅᓯᓯᒪᕗᖅ ᒪᒃᑯᓐᓂᖅᓴᐃᑦ ᐃᓄᐃᑦ 
ᒐᕙᒪᒃᑯᓐᓄᑦ ᐃᓱᒪᓕᐅᕈᑕᐅᑐᐃᓐᓇᕆᐊᖃᙱᒻᒪᑕ ᑭᓯᐊᓂᓕ ᐃᑲᔪᕆᐊᓖᑦ ᑐᑭᖃᑦᑎᐊᖅᑐᒃᑯᑦ ᐋᖅᑭᒍᑎᒋᔭᐅᓗᑎᑦ 
ᐃᓱᒪᓕᐅᕈᑎᒋᔭᐅᓂᖏᑦ, ᐱᓕᕆᐊᑦ ᐊᑐᐊᒐᓪᓗ.

ᐊᕐᕌᒎᓕᖅᑐᓂᑦ ᓯᕗᓪᓕᖅᐹᖏᓐᓂ ᐊᐅᓚᓂᖃᖅᑎᓪᓗᑕ ᐃᑲᔪᕆᐊᙵᓚᐅᖅᓯᒪᔪᒍᑦ ᐊᑐᓂ ᓱᕈᓯᕐᓂᑦ ᒪᒃᑯᒃᑐᓂᓪᓗ 
ᐃᓱᒫᓘᑎᒋᔭᒥᓂᒃ ᐅᖃᐅᓯᖃᖅᑐᑕ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ. ᓯᕗᒧᐊᑦᑐᑕᓗ, ᑕᒪᓐᓇ ᐱᓕᕆᐊᕇᓐᓇᖅᐸᕗᑦ ᓱᓕ. 
ᓂᐱᖃᕆᐊᕐᔫᒥᑎᓐᓇᓱᐊᓲᕆᒻᒥᔭᕗᑦ ᓂᐱᖏᑦ ᓱᕈᓰᑦ ᒪᒃᑯᒃᑐᓪᓗ ᐃᓚᐅᖃᑕᐅᓂᖅᓴᐅᓕᖅᑎᑦᑐᒋᑦ ᐊᓪᓚᕕᑦᑎᓐᓂ ᓲᕐᓗᒃ ᐊᒥᓱᑦ 
ᐃᓄᐃᑦ ᐊᑦᑐᖅᑕᐅᓂᖃᖅᑎᓪᓗᒋᑦ ᖃᐅᔨᓴᕆᐊᙵᖃᖃᑦᑕᖅᑐᑕ ᐊᖏᓂᖅᓴᓂᑦ ᐱᔾᔪᑎᓂᑦ ᐊᑦᑐᐃᓂᖃᖃᑦᑕᑎᓪᓗᒋᑦ ᓱᕈᓯᕐᓂᑦ 
ᒪᒃᑯᒃᑐᓂᓪᓗ ᐊᒻᒪᓗ ᐅᖃᐅᓯᖃᖅᑐᑕ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᓱᕈᓰᑦ ᒪᒃᑯᒃᑐᓄᓪᓗ ᑐᕌᖓᔪᓂᑦ ᐱᔾᔪᑎᓂᑦ.

ᐱᓇᓱᐊᒐᖅ ᑭᖑᓪᓕᖅ: ᐊᐅᓚᑎᓪᓗᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᑲᔪᖅᑐᐃᓂᖃᖅᑐᒃᑯᑦ ᐱᐅᔪᒥᒃ 
ᐊᔭᐅᕆᓂᕐᒧᑦ ᐱᔨᑦᑎᕋᕐᓂᐊᖅᑐᑕ ᓱᕈᓯᕐᓄᑦ, ᒪᒃᑯᒃᑐᓄᓪᓗ ᐊᒻᒪᓗ ᐃᓚᖏᓐᓄᑦ.

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᓄᑖᖑᒻᒪᑦ ᑎᒥᐅᓪᓗᓂ ᓄᓇᕗᒻᒥ. 2014-
16− ᖑᑎᓪᓗᒍ ᐱᕐᔪᐊᖑᓪᓗᑎᑦ ᐊᕐᕌᒎᓚᐅᖅᑐᑦ ᐱᒻᒪᕆᐅᔪᒃᑯᑦ ᐊᓪᓚᕝᕕᕗᑦ ᐋᖅᑭᓱᖅᑐᒍ, ᐃᓕᓴᖅᓯᓯᒪᕗᒍᑦ 
ᐱᓕᕆᐊᒃᓴᖃᖅᑐᒻᒪᕆᐅᕗᒍᑦ ᓱᓕ ᐊᕐᕌᒎᓂᐊᖅᑐᓂᑦ. ᐊᓪᓚᕕᕗᑦ ᐊᐅᓚᓂᖃᕆᐊᙵᖅᑎᓪᓗᒍ, ᑐᙵᕕᕗᑦ 
ᓴᙵᑦᑎᓐᓇᓱᐊᖏᓐᓇᕐᓂᐊᖅᑕᕗᑦ. ᑕᒪᓐᓇ ᐱᓕᕆᓂᐊᕐᓂᕋᖅᓯᒪᓂᕗᑦ ᐱᕙᓪᓕᐊᖏᓐᓇᕐᓗᑕ ᐱᐅᓯᕚᓪᓖᓐᓇᕋᓱᐊᕐᓗᑕ 
ᖃᐅᔨᒪᑦᑎᐊᑎᑦᑎᓂᐊᖅᑐᖅ ᐊᓪᓚᕝᕕᕗᑦ ᐱᐅᔪᒥᒃ ᐊᔭᐅᕆᓂᕐᒧᑦ ᐱᓕᕆᐊᖃᐃᓐᓇᓂᐊᕐᒪᑦ ᐱᔨᑦᑎᕋᕈᑕᐅᑦᑎᐊᕐᓂᐊᖅᑐᑎᑦ 
ᒪᓕᑦᑐᒋᑦ ᑭᙴᒪᖏᔭᖏᑦ ᒪᒃᑯᓐᓂᖅᓴᐃᑦ ᓄᓇᕗᒻᒻᒥᐅᑕᐅᔪᑦ ᐃᓚᖏᓪᓗ.

 
 
ᐱᓇᓱᐊᒐᖅ ᐱᖓᔪᐊᑦ: ᓄᓇᕗᒻᒥᐅᑦ ᑐᑭᓯᕚᓪᓕᖅᑏᓐᓇᕋᓱᐊᖃᑦᑕᕐᓗᒋᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ 
ᐱᓕᕆᐊᕆᒋᐊᖃᓲᖏᑦ ᐱᓇᓱᐊᒐᖏᓪᓗ ᐱᖁᔭᖅᑎᒍᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ.

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᑲᑐᔾᔨᖃᑎᒌᒋᔭᕗᑦ ᐱᒋᐊᓕᖅᐸᓪᓕᐊᑐᐃᓐᓇᕐᒪᑦ ᐊᒻᒪᓗ ᐃᖅᑲᓇᐃᔮᒃᓴᖃᖅᑐᒻᒪᕆᐅᕗᒍᑦ ᓱᓕ 
ᐅᔾᔨᕈᓱᓕᖅᑎᑦᑎᓗᑕ ᐊᒻᒪᓗ ᑐᑭᓯᐅᓂᖅᓴᐅᓕᕐᓗᓂ ᐱᓕᕆᐊᒃᓴᕗᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᐊᒻᒪᓗ 
ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᔨᖏᑦ ᓱᕈᓯᑉ ᐱᔪᓐᓇᐅᑎᖏᓐᓄᑦ. ᑕᐃᒪᐃᓐᓂᑎᓐᓄᑦ, ᐊᓪᓚᕝᕕᕗᑦ ᐱᓕᕆᐊᖃᕐᓂᖅᓴᐅᕗᖅ 
ᐃᓄᐃᑦ ᑭᒃᑯᑐᐃᓐᓇᐃᑦ ᖃᐅᔨᒪᓂᖅᓴᐅᓕᕐᓗᑎᑦ. ᐃᖅᑲᓇᐃᔮᖃᖅᑐᒍᑦ ᖃᐅᔨᒪᓇᑦᑎᐊᑎᑦᑎᓪᓗᑕ ᓱᕈᓰᑦ ᒪᒃᑯᒃᑐᓪᓗ ᐃᓚᖏᓪᓗ 
ᐅᕙᑦᑎᓐᓄᑦ ᐃᑲᔪᖅᑐᖅᑕᐅᔪᒪᔪᑦ ᐊᑲᐅᒃᓴᕐᓂᐊᕐᒪᑕ ᐃᑲᔪᖅᑕᐅᓇᓱᐊᕐᓗᑎᑦ ᐅᕙᑦᑎᓐᓄᑦ. ᐱᓇᓱᐊᒐᖃᐃᓐᓇᕆᕗᒍᑦ ᐊᓯᖏᑦ 
ᑎᒍᒥᐊᖅᑎᐅᖃᑕᐅᓪᓗᐊᖅᑐᑦ ᐊᔾᔨᕈᓱᓐᓂᖅᓴᐅᓂᐊᕐᒪᑕ ᐊᒻᒪᓗ ᑐᑭᓯᐅᒪᓂᖅᓴᐅᓕᕐᓗᑎᑦ ᐊᓪᓚᕕᑦᑎᓐᓂᑦ, ᐱᖃᓯᐅᑎᓗᒋᑦ 
ᑖᒃᑯᑑᙱᒻᒥᔫᒐᓗᐊᑦ ᐱᔨᑦᑎᕋᖅᑎᐅᓪᓗᐊᖅᑐᑦ, ᒐᕙᒪᒃᑯᑦ ᐱᓕᕆᕝᕕᖏᑕ ᐊᖓᔪᖅᑳᖏᑦ ᐊᒻᒪᓗ ᓄᓇᓕᓐᓂ ᓯᕗᓕᖅᑎᐅᔪᑦ.

ᐊᓪᓚᕕᑦᑕ ᐱᓇᓱᐊᒐᖏᑦ
ᐱᓇᓱᐊᒐᕆᔭᐅᓗᐊᙳᐊᕐᓂᐊᖅᑐᑦ 2019-22 ᐱᓕᕆᕝᕕᑦᑕ ᐸᕐᓇᐅᑎᖏᑦ ᐅᑯᐊᖑᕗᑦ:

2 ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᔩᑦ ᐃᓕᒌᖑᕗᑦ ᓱᕈᓰᑦ ᑭᒡᒐᖅᑐᐃᔨᖏᑦ ᑲᓇᑕᓕᒫᕐᒥ ᐱᓇᓱᐊᒐᖃᐅᖅᑐᑎᑦ ᐱᖁᔭᖅᑎᒍᑦ 
ᐃᑲᔪᖅᑐᐃᓗᑎᑦ ᐱᔪᓐᓇᐅᑎᖏᓐᓂᑦ ᓄᑕᖅᑲᑦ ᒪᒃᑯᒃᑐᓪᓗ ᐊᒻᒪᓗ ᓂᐱᖏᑦ ᐊᑐᖅᑕᐅᔫᒥᑕᑎᑕᐅᓇᓱᐊᓲᖑᓪᓗᑎᑦ. ᑲᑎᒪᔨᑎᒍᑦ, ᐊᔭᐅᕆᔨᒃᑯᑦ ᓇᓗᓇᐃᖅᓯᓲᑦ 
ᐃᓱᒫᓘᑎᒋᔭᐅᔪᓂᑦ ᐊᔾᔨᒌᑦᑐᒡᒍᑕᓂᑦ ᐊᒻᒪᓗ ᐃᖅᑲᓇᐃᔮᖃᓲᑦ ᐊᖅᑭᒃᓱᐃᓇᓱᐊᖅᑐᑎᑦ ᖃᓄᖅ ᐱᔾᔪᑕᐅᔪᑦ ᑲᒪᒋᔭᐅᒐᔭᕐᒪᖔᕐᒥᒃ ᑲᓇᑕᓕᒫᕐᒥ.

4

6

ᐱᓇᓱᐊᒐᕗᑦ ᑎᓴᒪᖓᑦ: ᐃᖅᑲᓇᐃᔭᖃᑎᖃᕆᐊᙵᕐᓗᑕ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓂᑦ ᐱᐅᓯᕚᓪᓕᖁᓪᓗᒋᑦ ᐱᓕᕆᐊᑦ 
ᐱᔨᑦᑎᕋᕈᑎᖏᓪᓗ ᓱᕈᓱᕐᓄᑦ ᒪᒃᑯᒃᑐᓄᓪᓗ ᓄᓇᕗᒥ.

ᖃᓄᖅ ᑕᒪᓐᓇ ᑐᖃᕐᒪᖔᖅ: ᑭᒡᒐᖅᑐᐃᔨ ᓱᕈᓯᕐᓂᑦ ᒪᒃᑯᑦᑐᓂᓪᓗ ᐱᖁᔭᖓ ᐅᖃᖅᓯᒪᕗᖅ ᑭᒡᒐᖅᑐᐃᔨᐅᔪᖅ 
ᐊᑐᓕᖅᑎᑦᑎᔭᕆᐊᓕᒃ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᑦᓂ ᐱᒻᒪᕆᒋᔭᖏᓐᓂᑦ ᐱᓕᕆᐊᕐᒥᓂᒃ ᑲᒪᑎᓪᓗᒍ ᓴᙱᓂᕆᔭᖏᓐᓂᓪᓗ 
ᑲᒪᑎᓪᓗᒍ. ᐊᒻᒪᓗᒃᑲᓐᓂᖅ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᐅᖃᖅᓯᒪᓪᓚᑦᑖᕆᕗᖅ ᐃᓱᒫᓘᑎᐅᔪᑦ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᐋᖅᑭᒍᑕᐅᔭᕆᐊᓖᑦ ᐊᐅᓚᓂᒃᑯᑦ ᐃᖅᑲᓇᐃᔭᖃᑎᒌᑦᑐᖃᕐᓗᓂ ᐊᒻᒪᓗ ᐃᑉᐱᒍᓱᑦᑎᐊᕐᓂᒃᑯᑦ. ᐊᓪᓚᕝᕕᕗᑦ 
ᐅᑉᐱᕈᓱᒃᑐᒻᒪᕆᐅᕗᖅ ᑐᙵᕕᖏᑦ ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ ᐊᑐᖅᑕᐅᔭᕆᐊᖃᕐᒪᑦ ᐱᐅᓯᕚᓪᓕᖅᑕᐅᖁᓪᓗᒋᑦ 
ᐃᓅᓯᖏᑦ ᓱᕈᒪᓰᑦ ᒪᒃᑯᑦᑐᓪᓗ ᓄᓇᕗᒥ ᐊᑐᕈᒪᔭᖏᑦ ᐊᑐᖅᑕᐅᒍᓐᓇᖅᓯᓂᐊᕐᒪᑕ.

ᑕᒪᓐᓇ ᐃᓱᒪᒋᒋᐊᖅᑐᒍ, ᐱᕐᔪᐊᒻᒪᕆᐊᓘᕗᖅ ᐊᓪᓚᕝᕕᕗᑦ ᐃᖅᑲᓇᐃᔭᖃᑎᖃᑦᑎᐊᓕᕐᓗᑎᑦ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓂᑦ. 
ᐊᓪᓚᕝᕕᕗᑦ ᐸᕐᓇᓯᒪᒋᕗᖅ ᑕᒪᓐᓇ ᐊᑐᕐᓂᐊᕋᒥᐅᒃ ᑲᑐᔾᔨᖃᑦᑕᕐᓗᑎᑦ ᑐᑭᓯᒋᐊᕈᑎᓂᑦ ᐱᓇᓱᐊᒐᖏᑦ ᐱᓪᓗᒋᑦ; 
ᓇᓗᓇᐃᔭᐃᖃᑦᑕᕐᓗᓂ ᖃᓄᖅ ᐃᖅᑲᓇᐃᔮᖏᑦ ᐊᑦᑐᐃᓂᖃᕐᓂᐊᕐᒪᖔᑕ ᐃᖅᑲᓇᐃᔮᖏᓐᓄᑦ ᐱᓕᕆᕝᕕᓄᑦ; ᐊᒻᒪᓗ 
ᓱᖅᑯᐃᓇᑦᑎᐊᖅᑐᑯᓗᖕᓂᒃ ᑐᑭᓯᒋᐊᖅᑎᑦᑎᖃᑦᑕᕐᓗᑎᑦ ᐱᖁᔭᖅᑎᒍᑦ ᒪᓕᑦᑕᐅᔭᕆᐊᓕᖏᓐᓂᑦ ᑭᒡᒐᖅᑐᐃᔨ ᓱᕈᓯᕐᓂᑦ 
ᒪᒃᑯᑦᑐᓂᓪᓗ ᐱᖁᔭᒍᑦ. ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐅᑉᐱᕈᓱᑦᑐᖅ ᑕᒪᓐᓇ ᐊᑐᕆᐊᙵᕐᓂᐅᔪᖅ 
ᐃᑲᔪᖅᑐᐃᓂᖃᕐᓂᐊᕐᒪᑦ ᖃᓄᐃᑦᑑᓂᖓᓂᒃ ᐃᖅᑲᓇᐃᔭᖃᑎᒌᖃᑦᑕᓂᐊᕐᓂᖏᓐᓂᒃ ᑎᑭᑕᐅᖁᓪᓗᒋᑦ ᐊᔾᔨᒌᔾᔫᒥᔪᑦ 
ᖃᓄᐃᓕᐅᕈᑎᒋᔭᐅᓇᓱᐊᖅᑐᑦ.

ᐱᓇᓱᐊᒐᖅ ᑕᓪᓕᒪᖓᑦ: ᒪᑭᒪᔪᓐᓇᖅᓯᓗᑕ ᐱᓕᕆᐊᖃᕐᓂᑎᒍᑦ ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑎᓪᓗᒋᑦ ᐱᕙᓪᓕᐊᑎᓪᓗᒋᓪᓗ.

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᓄᓇᕗᒻᒥ ᓯᕗᓕᖅᑎᐅᓂᐊᖅᑐᖅ 
ᑲᑐᔾᔨᒌᖑᓗᓂ ᐱᓕᕆᐊᖃᓗᐊᖅᑐᖅ ᓱᕈᓯᕐᓂᑦ ᐃᑲᔪᖅᑐᐃᔨᐅᓗᓂ ᐊᔭᐅᕆᓂᒃᑯᑦ ᐱᔪᓐᓇᐅᑎᖏᓐᓂᓪᓗ ᑲᒪᒋᔭᖃᖃᑦᑕᕐᓗᓂ. 
ᑕᒪᓐᓇ ᓄᑖᖑᒻᒪᑦ ᐊᒻᒪᓗ ᐊᑐᖅᑕᐅᓚᐅᖅᓯᒪᒐᓂ ᓄᓇᕗᒥ. ᑕᐃᒪᐃᓐᓂᖓᓄᑦ, ᐊᓪᓚᕝᕕᕗᑦ ᐱᓕᕆᐊᖃᓗᐊᙳᐊᕐᓂᐊᖅᑐᖅ 
ᒪᑭᒪᑎᑦᑎᓇᓱᐊᕐᓗᓂ ᑕᒪᒃᑯᓂᖓ ᓇᓗᓇᐃᖅᓯᓪᓗᑎᑦ ᐊᒻᒪᓗ ᐃᖅᑲᓇᐃᔭᖅᑎᑎᓐᓂᑦ ᐱᓕᒻᒪᒃᓴᐃᓇᓱᐊᖃᑦᑕᖅᑐᓂ ᐊᒻᒪᓗ 
ᐱᓕᕆᐊᕐᓂᑦ ᐋᖅᑭᒃᓱᐃᖏᓐᓇᖃᑦᑕᖅᑐᑎᑦ. ᑕᐃᒪᐃᓐᓇᐃᓕᐅᖅᑎᓪᓗᑕ ᖃᐅᔨᒪᓇᑦᑎᐊᖅᑎᑦᑎᒍᑕᐅᔪᑦ ᐃᖅᑲᓇᐃᔭᖅᑎᕗᑦ 
ᐊᔪᙱᑦᑑᓗᑎᑦ ᐅᖃᐅᔾᔨᒋᐊᕈᓐᓇᖃᑦᑕᓂᐊᖅᑐᑦ ᑕᒪᐃᓐᓂ ᑎᒍᒥᐊᖅᑎᐅᖃᑕᐅᔪᓂᑦ ᑲᑐᔾᔨᖃᑎᒌᓂᑦ.

ᐱᓇᓱᐊᒐᖅ ᐱᖓᓲᔪᖅᑐᖅ: ᐃᓚᐅᖃᑕᐅᖏᓐᓇᕐᓗᑕ ᑲᓇᑕᒥ ᐊᕕᑦᑐᖅᓯᒪᔪᓂᑦ/ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖏᓐᓂᑦ 
ᐃᑲᔪᖅᑐᖁᓪᓗᒍ ᐊᓪᓚᕝᕕᑦᑕ ᐊᔭᐅᕆᓂᕐᒧᑦ ᐱᔨᑦᑎᕋᕈᑎᖏᑦ.

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᐃᓚᒋᔭᐅᓪᓗᑕ ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᔩᑦ2, ᐊᓪᓚᕝᕕᕗᑦ 
ᐃᑲᔪᖅᑕᐅᓲᖅ ᐱᓕᕆᔨᒻᒪᕇᑦ ᐃᑲᔪᖅᑐᐃᓪᓗᑎᑦ, ᐊᒻᒪᓗᑦᑕᐅᖅ ᐊᑐᕈᓐᓇᓲᖑᓪᓗᑕ ᐃᑲᔫᑎᒃᓴᓂᑦ, ᐃᓕᖅᑯᓯᑦᑎᐊᕙᐅᓛᖑᔪᓂᑦ 
ᐊᒻᒪᓗ ᖃᐅᔨᓴᕈᑕᐅᓯᒪᔪᓂᑦ. ᐃᓚᒋᔭᐅᓪᓗᑕᓗ ᐃᑲᔪᖅᑐᐃᔾᔪᑎᒋᔭᐅᔪᑦ ᐃᓚᖓᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓᓂᒃ ᑲᓇᑕᒥ ᐊᕕᑦᑐᖅᓯᒪᐅᖅᑐᑦ ᐊᖏᖃᑎᒋᓲᕆᓪᓗᒋᑦ ᐊᔭᐅᕆᔨᒃᑯᑦ ᐊᓪᓚᕝᕕᖏᑦ ᑲᓇᑕᒥ. 

ᐃᓱᒪᒋᒋᐊᖅᑐᒍ ᖃᓄᑎᒋ ᐊᓪᓚᕝᕕᐅᔪᖅ ᐊᔪᙱᓐᓂᖓᓂᒃ ᐊᑐᐃᓐᓇᐅᒪᑎᑦᑎᒍᓐᓇᕐᓂᖓᓂᒃ, ᑲᑎᑦᑐᒍᓗ ᓄᑖᖑᓂᖓᓄᑦ ᐊᒻᒪᓗ 
ᖃᓄᑎᒋ ᓄᓇᕗᒻᒥ ᒪᒃᑯᒃᑐᖏᑦ ᐊᐅᓪᓚᖅᑎᑕᐅᓲᖑᓪᓗᑎᑦ ᑲᒪᒋᔭᐅᓂᐊᕐᓗᑎᑦ ᐃᑲᔪᖅᑐᖅᑕᐅᓗᑎᑦ, ᐊᔪᙱᑦᑐᑦ ᐱᓕᕆᔨᒻᒪᕆᐅᔪᑦ 
ᐃᑲᔪᖅᑐᐃᓂᖏᑦ ᑲᓇᑕᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᔨᐅᕙᑦᑐᑦ ᐱᒻᒪᕆᐅᕗᖅ ᐊᓪᓚᕝᕕᕗᑦ ᐱᕙᓪᓕᐊᖁᓪᓗᒍ 
ᑲᔪᓯᓂᖃᑦᑎᐊᖁᓪᓗᒍᓗ.

ᐅᓂᒃᑲᐅᓯᖃᕐᓂᖅ ᓯᕗᓪᓕᐅᔾᔭᐅᓯᒪᔪᓂᑦ 
ᐱᓕᕆᐊᑦᑎᓐᓂᑦ 2018-19
ᓯᕗᓪᓕᐅᔾᔭᐅᓂᐊᖅᑐᑦ 2018-19

ᕿᒥᕐᕈᓗᒋᑦ ᐋᖅᑭᒋᐊᒃᑲᓐᓂᕐᓗᒋᓪᓗ ᑎᑎᕋᕐᕕᐅᑉ ᐊᐅᓚᑦᑎᓂᕐᒧᑦ ᐊᑐᐊᒐᖏᑦ ᐱᖁᔭᐃᓪᓗ ᓴᖅᑭᑦᑕᕆᐊᖃᕐᓂᖏᑦ 
ᒪᓕᒡᓗᒋᑦ ᑭᒡᓕᓯᓂᐊᖅᑕᐅᔪᐃᑦ ᒪᓕᒡᓗᒋᑦ. 

 ᖃᓄᐃᓕᖓᓂᖓ:
 •  ᐃᓗᐃᑦᑐᒥᒃ ᕿᒥᕐᕈᔭᐅᓂᖃᓚᐅᖅᓯᒪᑎᓪᓗᒍ ᐊᐅᓚᑦᑎᔾᔪᑕᐅᔪᑦ ᐱᖁᔭᖏᑦ ᐊᒻᒪ ᐊᑐᐊᒐᖏᑦ ᕿᒥᕐᕈᔭᐅᓯᒪᓕᖅᑐᑦ.   
  ᓄᑖᙳᕆᐊᖅᑕᐅᔾᔪᑎᖏᑦ ᐱᐊᓂᒃᑐᑦ.

ᑲᔪᓯᓗᓂ ᒪᒃᑯᒃᑐᓂᒃ−ᐱᒋᐊᖅᑎᑕᐅᔪᓂᒃ ᐊᔭᐅᖅᑐᐃᔪᒃᓴᓂᒃ ᐃᓕᓐᓂᐊᕐᓂᕐᒧᑦ ᑐᕌᖓᔪᓂᒃ ᐊᔪᙱᓐᓂᓕᖕᓄᑦ 7-ᒥᑦ 12−ᒧᑦ 
ᓄᓇᕗᓕᒫᒥ. 

 ᖃᓄᐃᓕᖓᓂᖓ: 
 •  ᐃᖅᑲᓇᐃᔭᖃᑏᑦ ᐃᓕᓐᓂᐊᕐᓂᖃᖅᑎᑦᑎᖃᑕᓚᐅᕐᑐᖅ 500 ᐅᖓᑖᓂ ᓄᓇᕗᒻᒥᐅᓄᑦ ᑕᒪᐃᓐᓂ ᐱᖓᓱᓂᒃ   
  ᐊᒡᒍᖅᑐᖅᓯᒪᔪᓂ 2018−2019−ᒥ.

ᐱᐊᓂᒡᓗᒍ ᑎᑎᕋᕐᕕᐅᑉ ᓯᕗᓪᓕᖅᐸᐅᓪᓗᓂ ᕿᒥᕐᕈᔭᐅᓂᕆᔭᖓ. 

 ᖃᓄᐃᓕᖓᓂᖓ: 
 •  ᕿᒥᕐᕈᔭᐅᓂᕆᔭᖓ ᐃᓗᐃᑦᑐᒥᒃ ᐃᓱᒪᓕᕆᔨᒃᑯᑦ ᐱᔨᑦᑎᕋᐅᑎᒋᕙᒃᑕᖏᓐᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ  
  ᐱᐊᓂᒃᑕᐅᓚᐅᖅᑐᖅ ᐅᑭᐅᖅ 2018-2019−ᒥ. ᑎᑎᕋᕐᕕᖓᑦ ᐸᕐᓇᒃᐸᓪᓕᐊᔪᑦ ᓴᖅᑭᑦᑎᓂᐊᖅᖢᑎᒃ ᐅᓂᒃᑳᖓᓂᒃ  
  ᐅᐱᕐᖔᒃᑯᑦ 2019−ᒥ. 

ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᕐᓗᓂ ᐊᒻᒪ ᐱᓕᒻᒪᒃᓴᕆᐊᓖᑦ ᐱᒋᐊᖅᑎᑕᐅᕙᒡᓗᑎᒃ ᐅᑯᓂᖓ 
ᐱᔭᕆᐊᓕᒻᒪᕆᖕᓂᒃ: ᓄᓇᖃᖅᑳᖅᓯᒪᔪᑦ ᐃᓕᖅᑯᓯᕐᒥᒃ ᑐᑭᓯᐅᒪᓂᖃᑦᑎᐊᕐᓂᖅ ᐊᒻᒪ ᕿᓂᖅᓴᕐᕕᒋᓗᒍᑦᑕᐅᖅ 
ᐊᔭᐅᖅᑐᐃᔨᐅᓇᔭᖅᑐᑦ ᑕᐅᖅᓰᖃᑎᒌᒍᓐᓇᕐᒪᖔᑕ.

 ᖃᓄᐃᓕᖓᓂᖓ:
 •  ᑕᐃᒪᓐᓂᑦᑎᐊᖅ ᐃᖅᑲᓇᐃᔭᖅᑏᑦ ᐃᓕᓐᓂᐊᓚᐅᖅᑐᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᕐᒥᒃ ᑐᑭᓯᐅᒪᓂᖃᑦᑎᐊᕐᓂᕐᒥᒃ.  

 •  ᒪᒃᑯᒃᑐᓄᑦ ᐊᔭᐅᖅᑐᐃᔨᐅᔪᑦ ᐃᑲᔪᓚᐅᖅᑐᑦ ᐱᕈᖅᐸᓪᓕᐊᑎᓪᓗᒍ ᑕᒪᓐᓇ ᑲᓇᑕᒥ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ  
  ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᖅᑲᓇᐃᔭᖅᑎᖏᑦ ᓂᐅᕐᕈᖃᑎᒌᒃᑎᓪᓗᒋᑦ. ᑎᑎᕋᕐᕕᖕᒥᐅᑦ ᐃᖅᑲᓇᐃᔭᖅᑎᖏᑦ  
  ᑐᒃᓯᕋᐅᑎᓕᐅᖅᓯᒪᓕᕐᒥᔪᑦ ᑕᐅᖅᓰᓗᑎᒃ ᓂᐅᕐᕈᖃᑎᒌᒍᒪᓂᕐᒧᑦ ᑲᑎᒪᔨᓄᑦ ᐃᓱᒪᒃᓴᖅᓯᐊᖑᔭᕆᐊᖃᖅᖢᓂ. 

ᖃᕋᓴᐅᔭᒃᑯᑦ ᓴᖅᑭᔮᖅᑐᒃᓴᓕᐅᕐᓂᕐᒧᑦ ᐃᓕᓐᓂᐊᓚᐅᓗᓂ ᑐᖔᒍᑦ ᓴᖅᑭᑦᑎᔪᖃᓚᐅᙱᓐᓂᖓᓂ ᖃᕋᓴᐅᔭᒃᑰᖅᑐᒃᓴᒥᒃ. 

ᖃᓄᐃᓕᖓᓂᖓ: 
 •  ᖃᕋᓴᐅᔭᑎᒎᖅᑐᒃᓴᓄᑦ ᐃᓕᓐᓂᐊᕐᓂᖅ ᐱᐊᓂᒃᑕᐅᓚᐅᖅᓯᒪᔪᖅ 2018-19−ᒥ. ᑎᑎᕋᕐᕕᒃ ᑲᖐᓱᒃᑐᖅ  
  ᓴᖅᑭᑦᑎᓂᐊᕐᓂᕐᒥᓂᒃ ᖃᕋᓴᐅᔭᒃᑯᑦ ᓴᖅᑭᔮᖃᑦᑕᕐᓂᐊᖅᑐᒥᒃ 2019-20−ᒥ.

ᐱᒋᐊᖅᑎᑕᐅᓗᓂ ᑭᒡᓕᖃᕐᕕᐅᔫᒐᓗᐊᓄᑦ ᐊᖅᑯᓵᕈᓐᓇᖅᑐᒥᒃ ᖃᕋᓴᐅᔭᒃᑯᑦ ᑕᕐᕋᓕᐅᖅᑕᐅᔪᓐᓇᕐᓗᓂ ᓄᑕᖅᑲᐃᑦ 
ᐱᔪᓐᓇᐅᑎᖏᑦ ᐊᒃᑐᖅᑕᐅᓂᕐᒧᑦ ᖃᐅᔨᓴᕈᑏᑦ ᑲᓇᑕᒥ ᐊᑐᖅᑕᐅᕙᒃᑐᑦ ᓄᓇᕐᔪᐊᓕᒫᒥᓗ. 

ᖃᓄᐃᓕᖓᓂᖓ: 
 •  ᐱᒋᐊᖅᑎᑕᐅᓗᓂ ᑭᒡᓕᖃᕐᕕᐅᔫᒐᓗᐊᓄᑦ ᐊᖅᑯᓵᕈᓐᓇᖅᑐᒥᒃ ᖃᕋᓴᐅᔭᒃᑯᑦ ᑕᕐᕋᓕᐅᖅᑕᐅᔪᓐᓇᕐᓗᓂ ᓄᑕᖅᑲᐃᑦ  
  ᐱᔪᓐᓇᐅᑎᖏᑦ ᐊᒃᑐᖅᑕᐅᓂᕐᒧᑦ ᖃᐅᔨᓴᕈᑏᑦ ᑲᓇᑕᒥ ᐊᑐᖅᑕᐅᕙᒃᑐᑦ ᓄᓇᕐᔪᐊᓕᒫᒥᓗ ᐱᐊᓂᒃᑕᐅᓚᐅᖅᑐᑦ.  
  ᑕᕐᕋᖅᑐᖅᑕᐅᔪᕕᓃᑦ ᖃᓄᐃᓕᖓᓂᖏᑦ ᐊᑐᖅᑕᐅᓂᐊᖅᑐᓪᓕ ᐱᕈᖅᓴᕈᑎᒋᔭᐅᓗᑎᒃ ᓄᓇᕗᒻᒧᑦ−ᑐᕌᖓᔪᒥᒃ ᓄᑖᒥᒃ  
  ᐱᓕᕆᔾᔪᑎᒥᒃ.  

ᐱᕈᖅᓴᔭᐅᕙᓪᓕᐊᓂᖓ ᑲᔪᓯᓗᓂ ᐱᓗᐊᖅᑐᒥ ᐋᓐᓂᕈᑕᐅᔪᕕᓃᑦ ᐃᓅᔪᓐᓃᖅᑐᖃᕐᓂᖅᐸᓪᓘᓐᓃᑦ, ᐱᖃᓯᐅᑎᓗᒍᓗ ᓇᑭᑦ 
ᐃᑲᔪᖅᑕᐅᒃᑲᓂᕈᓐᓇᕐᒪᖔᖅ. 

ᖃᓄᐃᓕᖓᓂᖓ:
 •  ᑎᑎᕋᕐᕕᒃᑕᐅᖅ ᓇᓗᓇᐃᓚᐅᕐᒥᔪᖅ ᐱᔭᕆᐊᖃᕐᓂᖏᓐᓂᒃ ᐋᓐᓂᖅᑐᖃᖅᑐᕕᓂᐅᒃᐸᑦ ᐊᒻᒪ ᐃᓅᔪᓐᓃᖅᑐᖃᕐᓂᖅᐸᑦ  
  ᖃᐅᔨᓴᖅᑎᐅᓇᔭᖅᑐᒥᒃ ᐃᖅᑲᓇᐃᔭᖅᑎᒥᒃ. ᑐᒃᓯᕌᖑᓂᖓᓄᑦ ᑐᒃᓯᕋᐅᑕᐅᓚᐅᖅᑐᖅ ᐋᒐᓯ 2018−ᖑᑎᓪᓗᒍ.

 •  ᐃᖅᑲᓇᐃᔭᖃᑎᖏᑦ ᐱᕈᖅᓴᕙᓪᓕᐊᖏᓐᓇᓚᐅᖅᑐᑦ ᐃᖅᑲᓇᐃᔭᖅᖢᑎᒡᓗ ᓇᓗᓇᐃᖅᓯᕙᓪᓕᐊᖏᓐᓇᖅᖢᑎᒃ ᖃᓄᖅ  
  ᐋᓐᓂᖅᑐᖃᖅᐸᑦ ᐃᓅᔪᓐᓃᖅᑐᖃᖅᐸᓪᓘᓐᓃᑦ ᕿᒥᕐᕈᔭᐅᔭᕆᐊᖃᕐᒪᑦ ᐃᖏᕐᕋᑎᑕᐅᓂᐊᖅᑐᖅ. ᐱᓕᕆᐊᖑᓚᐅᖅᑐᑦ  
  ᐊᒃᑐᐊᔪᑦ ᑖᔅᓱᒧᖓ ᐱᓕᕆᐊᒧᑦ ᐅᑯᐊᖑᔪᑦ:

  •  ᑲᔪᓰᓐᓇᓚᐅᖅᑐᑦ ᖃᓄᐃᑉᐸᓪᓕᐊᔪᓂᒃ ᖃᐅᔨᓴᖅᖢᑎᒃ ᐊᒻᒪ ᓇᓗᓇᐃᖅᑕᐅᑲᑕᓚᐅᕐᒥᔪᑦ ᐋᓐᓂᕐᓂᐅᔪᕕᓃᑦ  
   ᐃᓅᔪᓐᓃᖅᑐᕕᓃᓪᓗ ᐅᖃᐅᓯᐅᕙᒃᖢᑎᒃ. 

  •  ᓯᕗᓪᓕᖅᐹᖅᓯᐅᑎᒥᒃ ᕿᒥᕐᕈᔭᐅᓂᖃᕐᒪᑦ ᐃᓚᖏᑦ ᓱᕈᓯᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᖅᑎᓄᑦ   
   ᖃᐅᔨᒪᔾᔪᑕᐅᓲᖅ ᐱᓕᕆᕝᕕᐅᑉ ᒪᑭᑕᔭᕆᐊᖃᕐᓂᖏᓐᓂᒃ ᐃᓚᖃᖅᑐᖅ ᐱᔾᔪᑎᖃᑐᐊᖅᐸᑦ ᐃᓅᔪᓐᓃᖅᑐᕕᓂᕐᒥᒃ  
   ᑲᒪᒋᔭᐅᑎᓪᓗᒍ ᐃᓄᓕᕆᔨᒃᑯᓄᑦ ᐊᒻᒪ ᓄᑕᕋᕐᒥᒃ ᐃᓅᔪᓐᓃᖅᑐᖃᖅᐸᑦ ᕿᑐᕐᖓᖑᐊᕆᔭᐅᓚᐅᑲᒃᑐᒥᒃ  
   ᐊᖏᕐᕋᕆᔭᐅᔪᒥ ᐊᓂᖅᓵᕈᓐᓃᕐᓂᖅᐸᑦ.

  •  ᕿᒥᕐᕈᔭᐅᓯᒪᓕᖅᑐᑦ ᐊᓯᐊᓂ ᑲᓇᑕᒥᐅᑦ ᐊᔭᐅᖅᑐᕈᑎᒋᔭᐅᔪᑦ ᐋᓐᓂᕐᔪᐊᖅᑐᕕᓃᑦ ᐃᓅᔪᓐᓃᑦᑐᕕᓃᓪᓘᓐᓃᑦ  
   ᐅᓂᒃᑲᐅᓯᐅᖃᑦᑕᕆᐊᖃᕐᓂᖏᓐᓂ ᓇᓗᓇᐃᔭᕐᓗᑎᒃ ᖃᓄᐃᓐᓂᐅᖅᑲᐅᔪᓂᒃ ᐋᓐᓂᖅᑐᖃᕐᔪᐊᖅᑎᓪᓗᒍ.  
   ᑎᑎᕋᕐᕕᒃᑕᐅᖅ ᑐᑭᓕᐊᖑᓯᒪᔪᒥᒃ ᓇᓗᓇᐃᕐᕕᐅᓚᐅᕐᒥᔪᑦ ᐃᓚᐃᓐᓇᖏᓐᓂ ᐅᓂᒃᑳᖅᑕᐅᔪᓂᒃ ᓄᑕᖅᑲᓄᑦ  
   ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖓᓂᒃ ᐱᔾᔪᑎᖃᖅᑐᓂᒃ ᑐᒃᓯᕋᕐᓂᕐᒥᒃ ᑐᓂᔭᐅᓂᕐᒥᒡᓗ ᑐᓴᐅᒪᔭᐅᔪᒪᔪᓂᒃ  
   ᖃᓄᖅ ᐅᓂᒃᑳᓕᐅᕆᐊᖃᕐᒪᖔᑕ ᐋᓐᓂᖅᑐᖃᖅᑐᕕᓂᐅᑎᓪᓗᒍ ᐃᓅᔪᓐᓃᖅᑐᖃᖅᑐᕕᓂᐅᑎᓪᓗᒍᓘᓐᓃᑦ.

  •  ᓯᕗᒻᒧᐊᒋᐊᕈᑕᐅᓚᐅᖅᑐᑦ ᐱᕈᖅᓴᔭᐅᓚᐅᖅᑐᑦ ᐱᓕᕆᔾᔪᑎᒃᓴᐃᑦ, ᐱᖃᓯᐅᑎᓪᓗᒋᑦ ᓱᓕᔪᓂᒃ ᐅᓂᒃᑳᕐᕕᓕᐅᕈᑏᑦ  
   ᐊᒻᒪ ᐋᓐᓂᖅᑐᓄᑦ ᐃᓅᔪᓐᓃᖅᑐᓄᓪᓗ ᑕᑕᑎᕆᐊᓖᑦ ᐅᓂᒃᑳᓕᐅᕐᓂᕐᒧᑦ. 

ᐃᓚᐅᖃᑕᐅᓗᓂ ᑲᑎᒪᓂᖃᓕᖅᐸᑕ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐱᓕᕆᐊᒃᓴᓄᑦ 
ᐃᓚᓕᐅᑎᓇᔭᖅᑐᓂᒃ, ᐱᖃᓯᐅᑎᓪᓗᒍ ᑐᙵᓱᒃᑎᑦᑎᔨᐅᓂᕐᒥᒃ 2018−ᒥ ᐅᐱᕐᖔᒃᑯᑦ ᑲᑎᒪᓂᕐᒥ. 

ᖃᓄᐃᓕᖓᓂᖓ:
 •  ᑲᑎᒪᔭᖅᑐᖃᑕᐅᓯᒪᓚᐅᕐᒥᔪᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᔫᓂᐅᑎᓪᓗᒍ ᐅᑐᐱᕆᒥᓗ  
  2018, ᐊᒻᒪ ᔭᓄᐊᕆᒥ 2019−ᒥ ᑲᑎᒪᔭᖅᑐᓛᕆᓪᓗᑎᒃ.

 •  ᑐᙵᓱᒃᑎᑦᑎᔨᐅᓚᐅᕐᒥᔪᑦ ᔫᓂ 2018−ᒥ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ  
  ᑲᑎᒪᓂᖓᓐᓄᑦ ᐃᖃᓗᐃᑦ, ᓄᓇᕗᒻᒥ. ᐅᓪᓗᒃᑲᓐᓂᕐᒥᒃ ᑲᑎᒪᓂᖅ ᐃᓚᔭᐅᓚᐅᖅᓯᒪᔪᖅ ᑲᑎᒪᔾᔪᑎᒃᓴᖏᑦ ᓵᙵᑎᑕᐅᓪᓗᑎᒃ  
  ᐃᓄᐃᑦ ᐃᑦᑕᕐᓂᓴᓂᒃ ᐅᓂᒃᑲᐅᓯᖓᓂᒃ ᐊᒻᒪ ᐃᓕᖅᑯᓯᖓᓂᒃ ᖃᐅᔨᕚᓪᓕᖅᑎᑕᐅᓂᕐᒧᑦ. 

 •  ᐃᓚᒋᔭᐅᖃᑕᐅᓪᓗᓂ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᖅᑲᓇᐃᔭᖅᑎᖏᑦ  
  ᑕᐅᖅᓰᓚᐅᖅᓯᒪᑎᓪᓗᒋᑦ, ᑖᒃᑯᐊ ᐃᓚᓯᒋᐊᓕᓚᐅᖅᓯᒪᕗᑦ ᐱᕈᖅᓴᔭᐅᔪᖅ ᑲᑎᒪᔩᑦ ᐱᓕᕆᔨᖏᑦ  
  ᑕᐅᖅᓰᖃᑎᒌᒍᓐᓇᖅᓯᓪᓗᑎᒃ.

 •  ᐊᔭᐅᖅᑐᕈᑎᒋᔭᐅᔪᓂᒃ ᐱᓕᕆᐊᖑᔪᓄᑦ ᑕᑯᖅᑯᔾᔩᓐᓇᖃᑦᑕᓚᐅᖅᑐᑦ ᑲᑎᒪᔨᐅᖃᑕᐅᔪᓄᑦ ᑲᓇᑕᒥ. ᐱᓕᕆᔾᔪᑏᑦ  
  ᐊᒥᖅᑳᕈᑕᐅᓚᐅᖅᑐᑦ 2018-2019−ᒥ ᐃᓚᖃᓚᐅᖅᑐᑦ, ᑲᑎᖅᓱᖅᑕᐅᔪᕕᓃᑦ ᒪᒃᑯᒃᑐᐃᑦ ᖃᐅᔨᓴᖅᑕᐅᑎᓪᓗᒋᑦ,  
  ᓈᒻᒪᒃᓴᕐᒪᖔᑕ ᐱᔨᑦᑎᕋᖅᑕᐅᔾᔪᑎᒥᓄᑦ, ᓇᖕᒥᓂᖅ ᐊᔭᐅᖅᑐᐃᔨᙳᕋᓱᐊᕐᓂᕐᒧᑦ ᐃᓕᓐᓂᐊᕐᓂᖅ, ᐊᒻᒪ ᐊᑕᐅᓯᕐᒥᒃ  
  ᒪᒃᐱᖅᑐᒐᓕᒃ ᐅᖃᓕᒫᒐᓕᐊᖑᓯᒪᔪᖅ ᒪᒃᑯᒃᑐᓕᕆᔩᑦ ᑎᑎᕋᕐᕕᐊᓂ.

 •  ᐃᑲᔪᓚᐅᖅᓯᒪᒋᕗᑦ ᐱᕈᖅᓴᔭᐅᕙᓪᓕᐊᑎᓪᓗᒍ ᐊᒻᒪ ᓴᖅᑭᑕᐅᑎᓪᓗᒍᓗ ᑲᑐᔾᔭᐅᓪᓗᓂ ᐅᖃᐅᓯᒃᓴᓕᐊᕆᔭᐅᔪᑦ,  
  ᑎᑎᖅᑲᓕᐊᖑᔪᑦ, ᐊᒻᒪ ᓴᖅᑭᑕᐅᔪᑦ ᐃᓄᓕᒫᓄᑦ:

  •  ᑐᓴᒐᒃᓴᖅ ᓴᖅᑭᑕᐅᔪᖅ ᑲᓇᑕᒥ ᓄᑕᖃᑦ ᐅᓪᓗᖓᓂ ᐃᓕᓴᖅᓯᖁᔨᓪᓗᑎᒃ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᒃ.

  •  ᐅᖃᐅᓯᒃᓴᓕᐅᖅᑕᐅᔪᖅ ᓄᖅᑲᖅᑎᑕᐅᑎᓪᓗᒍ ᑎᑎᕋᕐᕕᒃ ᐋᓐᓂᐊᕆᔪᒦᑐᖅ ᐊᔭᐅᖅᑐᐃᔩᑦ ᑎᑎᕋᕐᕕᖓᑦ. 

  •  ᓯᕗᓕᖅᑎ ᕗᐊᑦᒧᑦ ᑎᑎᕋᕐᓂᖅ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ  
   ᐊᑭᕋᖅᑐᕐᓂᕐᒥᒃ ᓇᓗᓇᐃᖅᓯᔪᖅ ᐃᓱᒪᓕᐊᖑᓚᐅᖅᑎᓪᓗᒍ ᐊᒡᒍᖅᑐᖅᓯᒪᔪᓂ ᐊᔭᐅᖅᑐᐃᔨ ᓄᑕᖅᑲᓄᑦ  
   ᒪᒃᑯᒃᑐᓄᓪᓗ ᐱᖁᔭᖅ, 2007 ᑎᑎᕋᕐᕕᒡᓗ ᐋᓐᑎᐊᕆᔫᒦᑐᖅ ᒪᑐᓪᓗᓂ.

  •  ᑎᑎᕋᕐᓂᖅ ᒪᓕᒐᓕᐅᖅᑎ ᔮᓐ−ᐄᕝ ᑐᒃᓘᔅᒧᑦ ᑲᓐᓲᕙᑎᕝᑯᓐᓄᑦ, ᒥᓂᔅᑕᐅᔪᖅ ᖃᑕᙳᑎᒌᓄᑦ, ᓄᑕᖅᑲᓄᑦ ᐊᒻᒪ  
   ᐃᓄᓕᕆᓂᕐᒧᑦ ᓇᓗᓇᐃᖅᓯᓗᓂ ᑎᒥ ᖃᓄᖅ ᐃᒃᐱᒍᓱᖕᒪᖔᑕ ᐃᓱᒪᖕᒪᖔᑕᓗ ᑲᓇᑕᒥ ᐃᑦᑐᖅᓯᐅᑎᒃᓴᓄᑦ  
   ᐃᓕᐅᕋᐃᕝᕕᒃ ᐱᓕᕆᐊᖏᑦ ᓄᑕᖅᑲᐃᑦ ᕿᒪᒃᑕᐅᔪᑦ ᑮᓇᐅᔭᖅᑖᒃᓴᖏᓐᓄᑦ. 

ᐱᐊᓂᒃᓯᓂᖅ ᐱᕈᖅᓴᔭᐅᓂᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑐᕌᖓᔪᒥᒃ ᒪᓕᒐᓕᐅᕐᓂᖅ ᓄᓇᕗᒻᒥ 
ᖃᐅᔨᒪᔾᔪᑕᐅᔪᓐᓇᕐᓂᐊᖅᑐᒥᒃ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᒃ.

ᖃᓄᐃᓕᖓᓂᖓ: 
 •  ᐱᓕᕆᖃᑎᒋᓪᓗᒋᑦ ᑲᑐᔾᔨᖃᑎᒋᓪᓗᒋᓪᓗ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪ ᐃᓐᕼᐋᐱᑦ ᐃᓕᓐᓂᐊᕐᓂᓕᕆᓂᖅ,    
  ᒪᒃᑯᒃᑐᓕᕆᔨᒃᑯᑦ ᐅᖃᓕᒫᒐᓕᐅᓚᐅᖅᑐᑦ ᓄᑕᖅᑲᐃᑦ ᐱᔪᓐᓇᐅᑎᖏᓐᓂ, ᑕᐃᔭᐅᓪᓗᓂ ᒨᓯᓯ ᓂᓪᓕᖅᐳᖅ. ᐅᖃᓕᒫᒐᖅ  
  ᐃᓚᒋᔭᐅᒧᖅ ᐃᓕᓐᓂᐊᕐᓂᓕᕆᔨᒃᑯᑦ ᓇᓕᒧᒌᒃᑐᒥᒃ ᐅᖃᓕᒫᕈᓐᓇᕐᓂᕐᒧᑦ ᓇᐃᓴᐅᓯᕆᔪᓐᓇᕐᓂᕐᒧᓪᓗ ᐱᓕᕆᐊᖑᔪᒧᑦ ᐊᒻᒪ  
  ᐱᕈᖅᑎᑕᐅᓚᐅᖅᓯᒪᓪᓗᓂ ᐊᔪᙱᓐᓂᓕᖕᓄᑦ 3−ᒥ ᐅᖃᓕᒫᒐᒃᓴᐅᓪᓗᓂ. ᐅᖃᓕᒫᒐᖅ ᐱᐅᔪᒃᑯᑦ ᐃᓚᖃᕐᓂᕐᒥᒃ   
  ᐅᓂᒃᑳᖅᓯᒪᔪᖅ, ᖃᓄᖅ ᑐᑭᓯᐅᒪᖃᑎᒌᖕᓂᕐᒥᒃ ᑐᓴᐅᒪᖃᑦᑕᐅᑎᓂᒃᑯᑦ, ᐊᒻᒪ ᓇᖕᒥᓂᖅ ᓇᖏᖅᓯᔪᓐᓇᖅᓯᓂᕐᒧᑦ   
  ᐊᔪᕈᓐᓃᖅᓴᐅᑎᓂᒃ. ᐱᕈᖅᓴᔭᐅᕙᓪᓕᐊᓂᖓ ᐃᓚᒋᐊᕈᑎᐅᔪᖅ ᐱᓕᕆᐊᒃᓴᖃᐅᕐᓂᖓᓄᑦ ᐅᖃᓕᒫᒐᐅᑉ ᐃᓚᒋᓂᐊᖅᑕᖓ  
  ᐃᑲᔫᑎᐅᓇᓱᐊᖅᑐᖅ ᐃᓕᓴᐃᔨᓄᑦ ᐊᒡᒋᓕᖅᑐᖅ. ᑎᑎᕋᕐᕕᒃ ᓂᕆᐅᒃᑐᖅ ᐅᖃᓕᒫᒐᖅ ᐃᓚᒋᐊᕈᑎᖏᓪᓗ ᐱᓕᕆᐊᒃᓴᐃᑦ  
  ᓴᖅᑭᑕᐅᓂᐊᕐᓂᖏᓐᓂᒃ ᓄᓇᕗᒻᒥ ᐃᓕᓐᓂᐊᕐᕕᖕᓄᑦ 2018−2019 ᐃᓕᓐᓂᐊᕐᓂᕐᒧᑦ ᐅᑭᐅᖓᓂ.

 •  ᒪᒃᑯᒃᑐᓕᕆᕝᕕᐅᑉ ᑎᑎᕋᕐᕕᐊᓂ ᐱᕈᖅᑎᑦᑎᓚᐅᖅᑐᑦ ᓴᖅᑮᓪᓗᑎᒡᓗ ᓄᑕᖅᑲᓄᑦ ᐱᙳᐊᒐᐅᔪᒥᒃ ᑐᕌᖓᓪᓗᓂ   
  ᐊᔪᙱᓐᓂᓕᖕᓂᑦ 3-ᒥᑦ 6-ᒧᑦ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᒃ ᑐᑭᓯᕚᓪᓕᖅᑎᑦᑎᓂᕐᒧᑦ ᐱᙳᐊᒐᐅᓪᓗᓂ. ᓯᓚ   
  ᓂᒡᓚᓱᒃᑐᖅ: ᐃᒡᓗᒦᖑᐊᕐᓂᖅ, ᓇᓗᓇᐃᖅᓯᔪᖅ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᒃ ᐱᓕᕆᐊᒃᓴᖏᓐᓂᒡᓗ ᐱᓕᕆᖃᑕᐅᓂᒃᑯᑦ  
  ᐃᓚᐅᖃᑕᐅᓂᒃᑯᓪᓗ ᑐᑭᓯᐅᒪᓂᖅᑖᕐᓇᖅᑐᒥᒃ ᐊᒻᒪ ᐅᖃᖃᑎᒌᖕᓇᕆᓪᓗᓂ.

ᑭᖑᓪᓕᖅᐹᓕᐅᕐᓗᒋᑦ ᐃᓕᖅᑯᓯᕆᔭᐅᔭᕆᐊᖃᕐᓂᐊᖅᑐᑦ ᖃᐅᔨᒪᔾᔪᑎᒥ ᖃᓄᖅ ᐃᓅᖃᑎᒌᒍᓐᓇᕐᒪᖔᑕ ᒪᒃᑯᒃᑐᓕᕆᔩᑦ ᐊᒻᒪ 
ᓄᓇᕗᑦ ᒐᕙᒪᒃᑯᖏᓐᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, ᐊᒻᒪᓗ ᐃᓄᓕᕿᔨᒃᑯᓐᓂ 
ᖃᑕᙳᑎᒌᓄᑦ ᐱᔨᑦᑎᕋᖅᑏᑦ.

ᖃᓄᐃᓕᖓᓂᖓ: 
 •  ᐃᓕᖅᑯᓯᐅᔭᕆᐊᓖᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, ᐊᒻᒪᓗ ᐃᓄᓕᕿᔨᒃᑯᓐᓂ  
  ᖃᑕᙳᑎᒌᓄᑦ ᐱᔨᑦᑎᕋᖅᑏᑦ ᐱᐊᓂᒃᑕᐅᓚᐅᕐᐳᑦ ᐊᒻᒪ ᐊᑐᖅᑕᐅᓕᖅᖢᑎᒃ ᐅᑭᐅᖑᑎᓪᓗᒍ ᖃᐅᔨᒪᔾᔪᑎᒋᔭᐅᓪᓗᑎᒃ  
  ᖃᓄᖅ ᐃᓚᒌᒃᐹᓪᓕᕈᓐᓇᕐᒪᖔᑕ ᑎᑎᕋᕐᕕᓕᕆᔩᑦ ᐊᔾᔨᒌᖏᑦᑐᓪᓗ ᐱᓕᕆᕝᕖᑦ.

ᑲᔪᓯᔾᔪᑎᒋᓗᒋᑦ ᕿᓂᖅᓴᕐᓃᑦ ᖃᓄᖅ ᓈᒻᒪᓛᑯᑦ ᐊᑲᐅᓛᒃᑯᓪᓘᓐᓃᑦ ᒪᒃᑯᒃᑐᐃᑦ ᓄᓇᕗᒻᒥᐅᑦ ᐱᓕᕆᖃᑕᐅᔪᓐᓇᕐᒪᖔᑕ 
ᐊᔭᐅᖅᑐᕈᑎᒋᔭᐅᔪᓂ.

ᖃᓄᐃᓕᖓᓂᖓ: 
 •  ᒪᒃᑯᒃᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐸᕐᓇᐅᑕᐅᓯᒪᔪᓂᒃ ᑲᔪᓯᑎᑦᑏᓐᓇᓚᐅᖅᑐᑦ ᐊᐅᓪᓚᕐᓂᐊᓂᕐᒧᑦ    
  ᐃᖏᕐᕋᔾᔪᑎᒋᓂᐊᖅᑕᒥᖕᓂᒃ. ᓄᓇᖕᓕᓄᑦ ᓂᐅᕐᕈᑲᑕᒃᑎᓪᓗᒋᑦ, ᑎᑎᕋᕐᕕᖕᒥᐅᑦ ᓯᕗᓪᓕᐅᔾᔨᓚᐅᖅᓯᒪᕗᑦ ᒪᒃᑯᒃᑐᓕᕆᔩᑦ  
  ᑲᑎᒪᔨᖏᓐᓂᒃ ᐃᓕᓐᓂᐊᕐᕕᖕᓄᑦ ᐅᐸᑲᑕᒃᖢᑎᒃ ᐃᓕᓐᓂᐊᖅᑎᑦᑎᖃᑦᑕᓚᐅᕐᒪᑕ ᓇᖕᒥᓂᖅ ᓇᖏᖅᓯᔪᓐᓇᖅᓯᓂᕐᒧᑦ  
  ᐃᓕᓐᓂᐊᒐᕐᓂᒃ, ᖃᐅᔨᒪᔭᐅᓕᖅᐹᓪᓕᕋᓱᒃᖢᑎᒡᓗ ᑭᓇᐅᖕᒪᖓᕐᒥ ᓄᑕᖅᑲᐃᓪᓗ ᐱᔪᓐᓇᐅᑎᖏᓐᓂᒃ ᐱᓕᕆᓂᕐᒥᓂᒃ.

 •  ᒪᒃᑯᒃᑐᓕᕆᔩᑦ ᑎᓴᒪᒋᔭᖓᓂᒃ ᐊᕐᕌᒍᑕᒫᑦ ᓴᖅᑭᑦᑎᕙᒃᑲᒥᒃ ᐃᕝᕕᑦ ᐅᓂᒃᑳᑦ ᐃᕝᕕᑦ ᓂᐲᑦ ᓄᓇᕗᒻᒥ ᓵᓚᒃᓴᕈᑕᐅᓇᓱᓲᖅ  
  ᐃᓕᓐᓂᐊᕐᕕᖕᓂ ᖃᐅᔨᕚᓪᓕᕈᑕᐅᓇᓱᒃᖢᓂ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᒃ ᐊᒻᒪ ᑲᓇᑕᒥ ᓄᑕᖅᑲᐃᑦ ᐅᓪᓗᖓᓂᒃ.  
  ᓵᓚᒃᓴᕋᓱᒃᑐᓂ ᑭᓇ ᓵᓚᒃᓴᓚᐅᕐᒪᖔᖅ ᓴᖅᑭᑕᐅᓚᐅᖅᓯᒪᔪᖅ ᓄᕕᐱᕆ 20, 2018−ᖑᑎᓪᓗᒍ.

 •  ᒪᒃᑯᒃᑐᓕᕆᔩᑦ ᐱᓕᕆᔨᐅᖃᑕᐅᓚᐅᖅᑐᑦ ᐃᓄᒃᓱᒃ ᐃᓕᓐᓂᐊᕐᕕᐊᓗᖓᓂ ᐅᓪᓗᕈᒻᒥᓴᕐᓇᒧᑦ ᓂᕿᓕᕆᖃᑕᐅᓪᓗᑎᒃ,   
  ᑐᓂᐅᖅᑲᐃᖃᑕᐅᓪᓗᑎᒃ, ᐊᒻᒪ ᑭᒡᖓᖅᑐᐃᓪᓗᑎᒃ ᑲᓇᑕᒥ ᓄᑕᖅᑲᐃᑦ ᐅᓪᓗᖓᓂᒃ ᐅᓪᓗᕈᒻᒥᓴᕐᓇᒧᑦ ᐃᒻᒪᖄ 160−ᓄᑦ  
  ᐃᓕᓐᓂᐊᖅᑐᓄᑦ ᐃᖅᑲᓇᐃᔭᖅᑐᓂᒡᓗ ᓂᕆᑎᑦᑎᓪᓗᑎᒃ. ᐃᓕᓐᓂᐊᕐᕕᖕᒦᓐᓂᕐᒥᓂᒃ, ᒪᒃᑯᒃᑐᓕᕆᔩᑦ ᑐᓴᒐᒃᓴᖃᓚᐅᖅᑐᑦ  
  ᓄᑕᖅᑲᐃᑦ ᐱᔪᓐᓇᐅᑎᖏᑕ ᒥᒃᓵᓄᑦ ᐊᒻᒪ ᑎᑎᕋᕐᕕᐅᑉ ᐱᓕᕆᐊᖏᓐᓂᒃ ᐅᓂᒃᑳᖅᖢᑎᒃ ᐃᓕᓐᓂᐊᖅᑎᓄᑦ ᐅᖃᓪᓚᒃᖢᑎᒃ  
  ᐊᒻᒪ ᑐᓴᒐᒃᓴᖃᕐᕕᖕᒥᒃ ᓄᖅᑲᖅᑕᕐᕕᓕᐅᖅᖢᑎᒃ. ᒪᒃᑯᒃᑐᓕᕆᔩᑦ ᐃᖅᑲᓇᐃᔭᖅᑎᖏᑦ ᐃᓚᐅᖃᑕᐅᓚᐅᕐᒥᔪᑦ ᓄᓇᓯᐅᑏᑦ  
  ᐃᖏᕐᕋᔭᒃᑎᓪᓗᒋᑦ ᑐᑭᒧᐊᒃᑕᐅᓪᓗᓂ ᐃᖃᓗᐃᑦ ᐃᓕᓐᓂᐊᕆᐅᖅᓴᖅᑎᓄᑦ ᑎᒥᖁᑎᖓᓐᓂᒃ ᖁᕕᐊᓲᑎᖃᕈᑕᐅᓪᓗᓂ  
  ᑲᓇᑕᓕᒫᒥᑦ ᓄᑕᖅᑲᐃᑦ ᐅᓪᓗᖓᓂᒃ.

 •  ᑎᑎᕋᕐᕕᐅᑉ ᐃᓗᓕᓕᒫᖏᓐᓂᒃ ᕿᒥᕐᕈᓂᖓᑕ ᐃᓚᒋᓪᓗᓂᐅᒃ ᐃᓱᒪᓕᕆᔨᒃᑯᑦ ᐱᔨᑦᑎᕋᐅᑎᖏᓐᓄᑦ ᓄᑕᖅᑲᓄᑦ ᐊᒻᒪ  
  ᒪᒃᑯᒃᑐᓄᑦ ᓄᓇᕗᒻᒥ, ᕿᒥᕐᕈᓚᐅᖅᑐᑦ 225−ᓂᒃ ᑕᑕᑎᖅᑕᐅᔪᕕᓂᕐᓂᒃ ᒪᒃᑯᒃᑐᓄᑦ ᐅᑭᐅᖅ 2017-2018 ᓄᙳᐊᓂ   
  ᑲᑎᖅᓱᖅᑕᐅᔪᕕᓂᕐᓂᒃ ᐃᓕᓐᓂᐊᕌᓂᓕᖅᑎᓪᓗᒋᑦ. ᑲᑎᖅᓱᖅᑕᐅᓚᐅᖅᑐᕕᓃᑦ ᑭᐅᔾᔪᑎᒋᔭᐅᔪᑦ ᐃᓚᔭᐅᓯᒪᓕᖅᑐᑦ   
  ᑭᖑᓪᓕᖅᐹᖅᓯᐅᑎᒧᑦ ᐅᓂᒃᑳᒧᑦ ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᓄᓇᕗᒻᒥ. 

 •  ᑕᐃᒪ ᒪᒃᑯᒃᑐᐃᑦ ᑭᐅᔪᓐᓇᓚᐅᖅᓯᒪᓂᖏᓐᓄᑦ, ᐱᒋᐊᕈᑕᐅᔪᑦ ᑎᑎᕋᕐᕕᐅᑉ ᐱᔨᑦᑎᕋᕈᑎᒋᓂᐊᖅᑕᖏᑦ ᓲᕐᓗ   
  ᐅᖃᓘᑎᕋᓛᒃᑯᑦ ᑎᑎᕋᕈᓐᓇᕐᓂᖅ ᐱᐊᓂᒃᑕᐅᔪᓐᓇᖅᓯᓚᐅᖅᑐᖅ. ᑎᑎᕋᕐᕕᒃ ᓂᕆᐅᒃᑐᖅ ᐊᑐᓕᖅᑎᑦᑎᕙᓪᓕᐊᓂᕐᒥᒃ  
  ᑕᒪᑐᒥᖓ ᐱᔨᑦᑎᕋᐅᑎᒥᒃ ᐅᑭᐅᖅ 2019-20 ᐃᓕᓐᓂᐊᕐᓇᐅᓕᕐᒥᒃᐸᑦ.

 •  ᑎᑎᕋᖅᑕᐅᕙᓪᓕᐊᓂᖓ ᐱᒋᐊᖅᓯᒪᓕᕐᒥᔪᖅ ᒪᒃᑯᒃᑐᐃᑦ ᓈᒻᒪᒃᓴᕐᒪᖔᑕ ᐱᔨᑦᑎᕋᐅᑎᓂᒃ ᐃᖏᕐᕋᓯᑎᑕᐅᓚᐅᕐᒥᔪᖅ.   
  ᒪᒃᑯᒃᑐᐃᑦ ᑭᐅᔾᔪᑎᒋᔭᖏᑦ ᐊᑐᓕᖅᑎᑕᐅᓂᐊᖅᑐᑦ ᐱᐅᓯᒋᐊᕈᑕᐅᓗᑎᒡᓗ ᒪᒃᑯᒃᑐᓕᕆᕝᕕᐅᑉ ᑎᑎᕋᕐᕕᐊᓂ   
  ᐊᔭᐅᖅᑐᕈᑎᖃᕐᓂᕐᒧᑦ ᐃᖏᕐᕋᓯᑎᑕᐅᓂᐊᖅᑐᒧᑦ.

 •  ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᓕᕆᐊᖑᕙᒃᑐᖅ ᐊᑐᖅᑕᐅᓪᓗᓂ, ᑎᑎᕋᕐᕕᒃ    
  ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ ᑐᓴᐅᒪᔾᔪᑎᓕᕆᔨᒃᓴᒥᒃ ᑐᑭᒧᐊᒃᑎᑦᑎᖃᑦᑕᕐᓂᐊᖅᑐᒥᒃ ᑐᓴᖅᑕᐅᔭᕆᐊᓕᖕᓄᑦ.   
  ᐃᓕᓐᓂᐊᖅᑏᑦ ᐃᑲᔪᓚᐅᖅᑐᑦ ᑎᑎᕋᕐᕕᖕᒥᒃ ᒪᒃᑯᒃᑐᐃᑦ ᓂᐱᖃᖅᑎᑕᐅᓂᖏᓐᓂᒃ ᐃᓗᐃᑦᑐᒥ ᕿᒥᕐᕈᓂᖃᓕᖅᑎᓪᓗᒍ  
  ᑕᒪᓐᓇ ᐃᓱᒪᓕᕆᓂᕐᒧᑦ ᐱᔨᑦᑎᕐᓂᐅᖃᑦᑕᖅᑐᖅ ᐊᒻᒪᑦᑕᐅᖅ ᐃᑲᔪᓚᐅᕐᒥᔪᑦ ᖃᕋᓴᐅᔭᒃᑯᑦ ᑐᓴᐅᑎᓕᕆᓂᕐᒧᑦ   
  ᐸᕐᓇᐅᑎᓕᐅᖃᑕᐅᓪᓗᑎᒃ. 

 •  ᒪᒃᑯᒃᑐᓕᕆᔨᒃᑯᑦ ᑎᑎᕋᕐᕕᖓᑦ ᕿᓂᖅᓴᐃᓐᓇᖃᑦᑕᕐᒥᔪᑦ ᖃᓄᖅ ᐊᑑᑎᖃᑦᑎᐊᖅᑐᒃᑯᑦ ᓈᒻᒪᒃᑐᓂᒃ ᓄᓇᕗᒻᒥᐅᑦ   
  ᒪᒃᑯᒃᑐᖁᑎᖏᑦ ᑎᑎᕋᕐᕕᖕᒥᐅᓂᒃ ᐃᑲᔪᕈᓐᓇᕐᒪᖔᑕ. ᐱᖃᓯᐅᑎᓚᐅᖅᑐᖅ ᑎᑎᕋᕐᕕᖕᒥᐅᑦ ᐃᓚᐅᖃᑕᐅᓪᓗᑎᒃ   
  ᒪᒃᑯᒃᑐᓂᒃ−ᓯᕗᒧᐊᒃᑕᐅᔪᒥᒃ ᑲᑎᒪᓂᕐᒥᒃ ᕿᓂᖅᓴᖅᖢᑎᒃ ᖃᓄᒃᑲᓐᓂᖅ ᒪᒃᑯᒃᑐᐃᑦ ᐱᓕᕆᖃᑕᐅᔪᓐᓇᕐᒪᖔᑕ.  

ᖃᓄᐃᒍᓱᖕᒪᖔᑕ ᐅᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᑕ ᐃᓕᓐᓂᐊᕐᓂᓕᕆᔨᒃᑯᑦ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, 
ᐊᒻᒪ ᐃᓄᓕᕆᔨᒃᑯᑦ ᖃᑕᙳᑎᒌᓄᑦ ᐱᔨᑦᑎᕋᐅᑎᓕᕆᔨᖏᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᕆᓚᐅᖅᑕᖏᑦ ᐊᑐᓕᖁᔭᖏᓪᓗ ᐅᑯᓇᖓᑦ ᐅᓂᒃᑳᒐᓴᖕᓂᒃ: 

  •  ᓄᑕᖅᑲᐃᑦ, ᒪᒃᑯᒃᑐᑦ ᐊᒻᒪ ᖃᑕᙳᑎᒌᓄᑦ ᐱᓕᕆᐊᖑᔪᑦ ᐱᔨᑦᑎᕋᐅᑎᓪᓗ ᓄᓇᕗᒻᒥ (ᒫᔨ 2011). 

  •  ᐊᑦᑕᕐᓇᖅᑕᐃᓕᒪᓂᖅ ᐃᓕᓐᓂᐊᕐᕕᖕᓂ ᐊᒻᒪ ᓄᑕᖅᑲᐃᑦ ᐱᔨᑦᑎᖅᑕᐅᕝᕕᖏᓐᓂ ᓄᓇᕗᒻᒥ (ᓄᕕᐱᕆ 2013). 

  •  ᐃᓚᒋᐊᕈᑎ ᐅᓂᒃᑳᒧᑦ ᓄᑕᖅᑲᓄᑦ ᖃᑕᙳᑎᒌᓄᑦ ᐱᓕᕆᐊᖑᔪᑦ ᐱᔨᑦᑎᕋᐅᑎᓪᓗ ᓄᓇᕗᒻᒥ    
   ᐅᓂᒃᑳᓕᐊᖑᓯᒪᔪᒧᑦ (ᒫᔨ 2014). 

ᖃᓄᐃᓕᖓᓂᖓ: 
 •  ᒪᒃᑯᒃᑐᓕᕆᔩᑦ ᑎᑎᕋᕐᕕᖓᑦ ᐃᓱᒪᒋᔭᒥᖕᓂᒃ ᑐᓂᓯᓚᐅᕐᒥᔪᑦ ᐱᖓᓱᓄᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ. ᒥᓂᔅᑕᐃᑦ  
  ᑐᖓᓕᖏᑦ ᐊᑐᓂ ᐱᓕᕆᕝᕕᖕᓂ ᑎᑎᖅᑲᖅᑖᓚᐅᖅᓯᒪᔪᑦ ᒪᒃᑯᒃᑐᓕᕆᔨᓂᖔᖅᑐᓂᒃ ᖁᕕᐊᓲᑎᖃᕐᓂᕋᖅᖢᑎᒃ ᐱᓕᕆᕝᕖᑦ  
  ᖃᓄᐃᓕᐅᕈᑎᒋᔭᖏᓐᓂᒃ ᒪᒃᑯᒃᑐᓕᕆᓂᕐᒧᑦ ᑐᕌᖓᔪᓂᒃ.

ᓯᕗᓪᓕᐅᑎᔭᕆᐊᓕᑦ ᐱᒋᐊᕐᓂᐊᖅᑐᑦ 
2019-2022 
ᓯᕗᓪᓕᖅᐸᐅᔾᔭᐅᓯᒪᔪᑦ 2019-20  

 • ᐃᓱᒪᒋᔭᒥᖕᓂᒃ ᐃᒃᐱᒋᔭᒥᖕᓂᒡᓘᓐᓃᑦ ᑐᓂᓯᖃᑕᐅᓚᐅᖅᑐᑦ ᓄᓇᕗᒻᒥ ᒪᓕᒐᓕᐅᕐᕕᐅᑉ ᐱᑕᖃᕆᐊᖃᕐᓂᕋᖅᑕᖏᓐᓂᒃ   
  ᐊᐅᓚᑦᑎᓂᕐᒧᑦ ᑭᒡᒐᖅᑐᐃᔨᒃᓴᒧᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᖅᑐᐃᔨᐅᓇᔭᖅᑐᒧᑦ ᑐᑭᒧᐊᒍᓐᓇᖁᓪᓗᒍ   
  ᒪᓕᒐᓕᐊᖑᓚᐅᖅᑐᖅ ᐅᑭᐅᓂᒃ−ᑕᓪᓕᒪᓂᒃ ᕿᒥᕐᕈᔭᐅᓂᖃᕐᓂᖓᓄᑦ. 

 • ᕿᓂᖅᓴᒃᑲᓐᓂᕐᓗᓂ ᖃᓄᒃᑲᓐᓂᖅ ᐊᖓᔪᖅᑳᖑᔪᑦ ᐱᓕᕆᖃᑕᐅᔪᓐᓇᕐᒪᖔᑕ ᒪᒃᑯᒃᑐᓕᕆᕝᕕᐅᑉ   
  ᐊᔭᐅᖅᑐᕈᑎᒋᓇᓱᐊᖅᑕᖏᓐᓂᒃ. 

 •  ᖃᓄᑐᒋ ᑐᓴᐅᒪᔭᐅᑎᒋᖕᒪᖔᖅ ᖃᐅᔨᒋᐊᕋᓱᒡᓗᓂ ᑎᑎᕋᕐᕕᒃ ᐊᒻᒪ ᐱᓕᕆᐊᕆᔭᖏᑦ. 

 •  ᖃᓄᑎᒋ ᐊᑑᑎᖃᖅᑎᒋᖕᒪᖔᖅ ᖁᕝᕙᖅᓴᕈᑕᐅᖃᑦᑕᖅᑐᑦ ᑎᑎᕋᕐᕕᐅᑉ ᐱᓕᕆᐊᖏᓐᓂᒃ ᕿᒥᕐᕈᓗᒋᑦ. 

 •  ᐱᒋᐊᖅᑎᑦᑎᓗᓂ ᐱᕈᖅᓴᔭᐅᕙᓪᓕᐊᔾᔪᑎᓂᒃ ᓄᓇᕗᒻᒥ−ᐋᖅᑭᒃᑕᐅᔪᒥᒃ ᓄᑕᖅᑲᐃᑦ ᐱᔪᓐᓇᐅᑎᖏᑦ ᐊᒃᑐᖅᑕᐅᓂᖃᕐᒪᖓᑕ  
  ᖃᐅᔨᓴᕈᑎᒧᑦ ᐱᓕᕆᐊᒃᓴᖅ.

 •  ᐱᓕᕆᐊᖑᔪᑦ ᐊᑲᐅᔪᒃᑯᑦ ᐱᐅᔫᒐᓗᐊᕐᒪᖔᑕ ᑕᒻᒪᖅᓯᒪᔪᖅᓯᐅᖅᑕᐅᓗᑎᒃ ᐃᓅᑉ ᐊᑕᐅᓯᐅᑉ ᐊᔭᐅᖅᑐᕈᑎᒋᓇᔭᖅᑕᖏᓐᓄᑦ  
  ᐱᓕᕆᐊᖑᔪᒧᑦ.

 •  ᒪᑭᑦᑎᓗᓂ ᖃᓄᖅ ᖃᐅᔨᓴᕈᑕᐅᔪᓐᓇᕋᔭᖅᑐᒥᒃ ᐊᑐᓕᖁᔭᐅᔪᑦ ᕿᒥᕐᕈᓂᕐᒥᖔᖅᑐᑦ ᑲᔪᓯᓂᖃᑦᑎᐊᕋᔭᕋᓗᐊᕐᒪᖔᑕ.

 •  ᑭᖑᓪᓕᕐᒥ ᓄᓇᓕᖕᓄᑦ ᐳᓚᕋᖃᑦᑕᕐᓂᐅᓚᐅᖅᑐᖅ ᐱᐊᓂᒃᑕᐅᓗᓂ ᐊᒻᒪ ᐱᒋᐊᕐᓗᒋᑦ ᐱᖓᔪᒋᔭᖓᓂᒃ   
  ᐊᐅᓪᓚᖃᑦᑕᕐᓂᐅᓂᐊᖅᑐᑦ ᓄᓇᓕᖕᓄᑦ.

 •  ᑲᑐᔾᔨᖃᑎᒋᓪᓗᒋᑦ ᐃᓕᓐᓂᐊᕐᓂᓕᕆᔩᑦ ᐊᒻᒪ ᐃᓐᕼᐋᐱᑦ ᐃᓕᓐᓂᐊᕐᓂᓕᕆᓂᖅ, ᐱᒋᐊᖅᑎᓪᓗᒍᓗ ᐱᕈᖅᓴᔭᐅᓂᖓ   
  ᑭᖑᓪᓕᕐᒥᒃ ᐅᖃᓕᒫᒐᓕᐅᕐᓂᖅ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᒃ ᐱᔾᔪᑎᓕᖕᒥᒃ, ᐃᓕᓐᓂᐊᕐᓂᓕᕆᔩᑦ ᓇᓕᒧᒌᒥᒃ   
  ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᑦ ᐱᓕᕆᐊᕆᔭᖓᓂ.

 •  ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓗᑎᒃ ᐊᒻᒪ ᐃᖅᑲᓇᐃᔮᒥ ᐱᓕᒻᒪᒃᓴᕐᓂᕐᒧᑦ ᐃᖏᕐᕋᓯᑎᑦᑎᓗᓂ ᐅᑯᓇᓂ:   
  ᑐᖁᖓᔪᓕᕆᓂᕐᒧᑦ ᐱᖁᔭᖅ ᐊᒻᒪ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐊᔭᐅᖅᑐᕈᑎᒋᔭᖓ  
  ᐃᓕᓐᓂᐊᕐᓂᒃᑯᑦ ᖃᐅᔨᒪᓂᖃᓕᖅᐹᓪᓕᖅᑎᑦᑎᓇᓱᐊᕐᓂᕐᒧᑦ.

 •  ᐃᓚᐅᖃᑕᐅᓗᓂ ᑲᑎᒪᓂᖃᓕᖅᐸᑕ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐱᓕᕆᐊᒃᓴᓄᑦ   
  ᐃᓚᓕᐅᑎᓇᔭᖅᑐᓂᒃ.

ᓯᕗᓪᓕᖅᐸᐅᔾᔭᐅᓯᒪᔪᑦ 2020-21 
 • ᕿᓂᖅᓴᒃᑲᓐᓂᕐᓗᓂ ᖃᓄᒃᑲᓐᓂᖅ ᖃᐅᔨᒪᔭᐅᓕᕈᓐᓇᕐᒪᖔᖅ ᓄᓇᕗᒻᒥ ᐱᓕᕆᐊᕆᔭᖏᓐᓄᑦ. 

 • ᐊᓯᔾᔩᕙᓪᓕᐊᓂᕐᒧᑦ ᐱᓕᕆᓯᐊᒋᐊᕐᓗᓂ ᑎᑎᕋᕐᕕᐅᑉ ᖃᐅᔨᒪᔭᐅᓂᕆᔭᖓᓂᒃ ᐊᒻᒪ ᑐᓴᐅᑎᓕᕆᓂᒃᑯᑦ ᐸᕐᓇᐅᑎᓕᐅᕐᒥᓗᓂ,  
  ᖃᐅᔨᓴᕐᓂᕐᒥᖔᖅᑐᑦ ᐊᑐᕐᓗᒋᑦ ᖃᓄᒃᑲᓐᓂᖅ ᑎᑎᕋᕐᕕᒃ ᖁᕝᕙᖅᓴᒃᑲᓐᓂᒐᒃᓴᐅᖕᒪᖔᖅ. 

 • ᐃᓕᓐᓂᐊᖅᑎᑦᑎᓗᓂ ᐱᓕᕆᐊᓕᖕᓂᒃ ᓄᓇᕐᔪᐊᒥ ᑲᑐᔾᔨᖃᑎᒌᑦ ᐱᔪᓐᓇᕐᓂᕆᔭᖏᑦ ᓄᑕᕋᐅᑉ ᐊᒻᒪ ᓄᑕᖅᑲᐃᑦ   
  ᐱᔪᓐᓇᐅᑎᖏᑕ ᐊᒃᑐᖅᑕᐅᓂᕐᒧᑦ ᖃᐅᔨᓴᕐᓂᖅ ᓄᓇᕗᑦ ᒐᕙᒪᒃᑯᖏᑕ ᐊᖓᔪᖅᑲᐅᑎᖏᓐᓂ ᐊᒻᒪ ᓄᓇᕗᑦ ᒐᕙᒪᓕᒫᖓᓂ  
  ᖃᓄᖅ ᐊᑐᓕᖅᑎᑕᐅᔪᓐᓇᕐᒪᖔᖅ ᖃᐅᔨᓴᕈᑎᒃᓴᓂᒃ ᑕᒪᓐᓇ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᒃ ᕿᒥᕐᕈᔭᐅᑎᓪᓗᒍ   
  ᐱᓕᕆᔾᔪᑕᐅᓇᔭᖅᑐᖅ.  

 • ᐱᓕᕆᖃᑎᒋᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ, ᕿᓂᖅᓴᕐᕕᒋᓗᒋᑦ ᖃᓄᖅ ᓇᐅᒃᑯᓪᓘᓐᓃᑦ ᐃᓕᓐᓂᐊᖅᑎᑦᑎᔪᓐᓇᕐᒪᖔᖅ   
  ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᐊᖏᖃᑎᒌᒍᑎᖏᑦ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖅᑐᑦ  
  ᓯᕗᓪᓕᐅᓪᓗᑎᒃ ᑐᕝᕕᐅᖅᑳᓲᓄᑦ.

 • ᐃᖏᕐᕋᓯᑎᓪᓗᒍ ᑎᑎᕋᕐᕕᐅᑉ ᐋᓐᓂᖅᑐᖃᖅᑎᓪᓗᒍ ᐊᒻᒪ ᐃᓅᔪᓐᓃᖅᑐᖃᖅᑎᓪᓗᒍ ᐊᑐᐊᒐᕆᔭᐅᔪᖅ.  

 • ᑲᑐᔾᔨᖃᑎᒋᓪᓗᒋᑦ ᐃᓕᓐᓂᐊᕐᓂᓕᕆᔩᑦ ᐊᒻᒪ ᐃᓐᕼᐋᐱᑦ ᐃᓕᓐᓂᐊᕐᓂᓕᕆᓂᖅ, ᐱᒋᐊᖅᑎᓪᓗᒍᓗ ᐱᕈᖅᓴᔭᐅᓂᖓ   
  ᑭᖑᓪᓕᕐᒥᒃ ᐅᖃᓕᒫᒐᓕᐅᕐᓂᖅ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᒃ ᐱᔾᔪᑎᓕᖕᒥᒃ, ᐃᓕᓐᓂᐊᕐᓂᓕᕆᔩᑦ ᓇᓕᒧᒌᒥᒃ   
  ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᑦ ᐱᓕᕆᐊᕆᔭᖓᓂ. 

 • ᐃᓚᐅᖃᑕᐅᓗᓂ ᑲᑎᒪᓂᖃᓕᖅᐸᑕ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐱᓕᕆᐊᒃᓴᓄᑦ   
  ᐃᓚᓕᐅᑎᓇᔭᖅᑐᓂᒃ.

ᓯᕗᓪᓕᖅᐸᐅᔾᔭᐅᓯᒪᔪᑦ 2021-22
 •  ᐱᕈᖅᑎᑦᑎᓗᓂ ᐊᒻᒪ ᑎᑎᖅᑲᑎᒍᑦ ᐃᖏᕐᕋᓯᑎᑦᑎᓗᓂ ᐃᖅᑲᓇᐃᔭᖅᑎᐅᔪᑦ ᐱᓕᕆᐊᒥᖕᓂᒃ ᓈᒻᒪᒃᓴᕐᒪᖓᑕ   
  ᖁᕕᐊᒋᖕᒪᖔᒋᓪᓘᓐᓃᑦ. 

 •  ᕿᓂᖅᓴᕐᓗᓂ ᖃᓄᖅ ᒪᒃᑯᒃᑐᐃᑦ ᐃᓱᒪᓕᐊᕆᓯᒪᔭᒥᖕᓂᒃ ᖃᓄᐃᒃᓴᕐᒪᖔᕐᓘᓐᓃᑦ ᐱᓕᕆᐊᖑᖃᑦᑕᖅᑐᓂᒃ ᒐᕙᒪᒃᑯᑦ   
  ᓯᕗᓕᐅᖅᑎᖏᓐᓂᒃ. 

 •  ᑲᑐᔾᔨᖃᑎᒋᓪᓗᒋᑦ ᐃᓕᓐᓂᐊᕐᓂᓕᕆᔩᑦ ᐊᒻᒪ ᐃᓐᕼᐋᐱᑦ ᐃᓕᓐᓂᐊᕐᓂᓕᕆᓂᖅ, ᐱᒋᐊᖅᑎᓪᓗᒍᓗ ᐱᕈᖅᓴᔭᐅᓂᖓ   
  ᑭᖑᓪᓕᕐᒥᒃ ᐅᖃᓕᒫᒐᓕᐅᕐᓂᖅ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᒃ ᐱᔾᔪᑎᓕᖕᒥᒃ, ᐃᓕᓐᓂᐊᕐᓂᓕᕆᔩᑦ ᓇᓕᒧᒌᒥᒃ   
  ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᑦ ᐱᓕᕆᐊᕆᔭᖓᓂ.  

 •  ᐃᓚᐅᖃᑕᐅᓗᓂ ᑲᑎᒪᓂᖃᓕᖅᐸᑕ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐱᓕᕆᐊᒃᓴᓄᑦ   
  ᐃᓚᓕᐅᑎᓇᔭᖅᑐᓂᒃ.

ᐅᐃᒍᖓ ᐃ: ᑮᓇᐅᔭᑦ ᓇᐃᓈᖅᓯᒪᓂᖏᑦ

ᐱᓕᕆᕝᕕᑉ ᓇᐃᓈᖅᓯᒪᓂᖏᑦ

2018 – 2019 
ᑮᓇᐅᔭᖅᑐᕈᑎᒃᓴᑦ

ᓇᓚᐅᒃᑖᖅᑕᐅᓯᒪᓂᖏᑦ

2019 – 2020 
ᑮᓇᐅᔭᖅᑐᕈᑎᒃᓴᑦ 

ᓇᓚᐅᒃᑖᖅᑕᐅᓯᒪᓂᖏᑦ

2020 – 2021 
ᐸᕐᓇᑕᐅᓯᒪᔪᑦ

2021 – 2022 
ᐸᕐᓇᑕᐅᓯᒪᔪᑦ

$000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ

ᑮᓇᐅᔾᔭᒃᓵᑦ 1,381 9 1,426 9 1,426 9 1,426 9

ᐊᐃᑦᑑᓯᐊᑦ ᐊᒻᒪᓗ ᐃᑲᔫᓯᐊᑦ _ _ _ _

ᐊᓯᖏᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ

ᐊᐅᓪᓚᕈᑏᑦ ᐃᖏᕐᕈᔾᔪᑏᓪᓗ 195 195 195 195

ᓱᓇᒃᑯᑖᑦ ᐊᑐᖅᑕᐅᔭᕆᐊᓖᓪᓗ 195 145 145 145

ᓂᐅᕕᐊᖑᓯᒪᔪᑦ ᐱᔨᑦᑎᕋᕈᑏᑦ 65 65 65 65

ᑳᓐᑐᕌᒃᑦ−ᓯᓂᕐᒧᑦ ᐱᔨᑦᑎᕋᕈᑎᓄᑦ 250 250 250 250

ᐊᑭᓕᕆᐊᓖᑦ ᐊᑭᓕᐅᑕᐅᔪᓪᓗ 5 20 20 20

ᐊᑦᑐᕋᒃᓴᑦ ᐱᖁᑏᑦ 19 19 19 19

ᖃᕋᓴᐅᔭᐃᑦ ᖃᕋᓴᐅᔭᕐᓅᖓᔪᓪᓗ 20 10 10 10

ᐊᓯᖏᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ − ᑲᑎᑦᑐᒋᑦ 749 704 704 704

ᑕᒪᐃᓐᓂ 2,130 9 2,130 9 2,130 9 2,130 9


